
MIKEL INIGUEZ

DEMTAL STUDIO

Mikel Iniguez (Elgoibar, 1991) Odon-
tologian lizentziatua da. Madrilgo
Alfonso X El Sabio Unibertsitatean
egin zituen lehenengo bi mailak eta
EHUn azken hiru urteak. Etengabeko
formakuntzan aritu da unibertsitate
ikasketak amaitu zituenetik eta, bes-
teak beste, 2 urteko graduondokoa
egin zuen Leongo Unibertsitatean,

Aho Kirurgia, Inplantologia eta Pe-
riodontzia ikasten. 2014han hasi zen
lanean eta hamar urteko lan espe-
rientziak emandako eskarmentua
oinarri hartuta zabaldu du hortz kli-

nika Elgoibarren.

Zertan dago espezializatua zure Klinika?

Qinarrizko odontologiaz gain, Inplantologia,
Periodontzia eta Aho Kirurgia egiten ditugu batez
ere. Gure paziente guztiak modu integralean tra-
tatzen ditugu, espezialitate guztiak batzen dituen
ikuspegi orokor batekin. Hemen dena egiten dugu,
tratamenduaren hasieratik amaierara. Horrek pa-
zienteari jarraipen guztia pertsona berak egiteko
aukera ematen dio, kasu honetan, nik neuk, eta
konfiantza horrek lasaitasuna eskaintzen du Orto-
dontzia eta Endodontzia egitera beste, bi espezia-
lista etortzen dira.

2015ean hasi zinen lanean Donostian eta orain
Elgoibarren zabaldu duzu klinika. Nolako harrera
egin dizu zure herriak?

Donostiako klinikan hasi nintzen arrebarekin
eta orain herrira bueltatzeko erabakia hartu dut.
Nire amak lokal hau zeukan Elgoibarren, nire amo-
naren arropa denda izan zen urte askoan, eta orain
nire klinika hemen zabaltzea aukera polita izan da.
Profesionalki ondo prestatuta nago, hamar urteko
esperientzia daukat, eta segurtasun 0soz egiten
dut lan. Beraz, lasai etorri naiz eta oso ondo hartu
naute. Nire lana atsegin dut eta etengabe ari naiz
gauza berriak ikasten.

INIGUE Z

“Aho tratamendu integrala eta
pertsonalizatua eskaintzen dugu,
punta-puntako teknologiarekin”

Digitalizazioak zein abantaila ekarri ditu Odonto-
logian?

Azken hiru urteetan dena modu digitalean egi-
ten dugu. Pazienteek, lehenengo txandatik, euren
aho berreraiketa 3D formatuan ikusteko aukera
dute. Horrek pazientearekin dugun komunikazioa
asko erraztu du. Hasieratik ikusi daiteke ahoa zer
egoeratan dagoen eta baita tratamendu ostean
nola geratuko den ere. Alor guztietan abantaila
ugari ekarri ditu. Tratamenduak arinagoak dira; ez
dira lehen bezain luzeak. Punta-puntako teknologia
erabiltzen dugu, eta digitalizazioari esker aho trata-
mendu integrala eta pertsonalizatua eskaini deza-
kegu. Aho bakoitza mundu bat da, behar desberdi-
nak ditu, baina gaur egun, ia denetik egin daiteke.

Jende askok dentistarengana joateko beldurra
dauka. Zer esango zenieke?

Lasai etortzeko. Gaur egungo teknika eta tek-
nologiarekin ez da minik sentitzen. Hala ere den-
tistari izua diotenentzako edo antsietatea duten
pertsonentzako, sedazio kontzientearen aukera
ere badaukagu. Pazienteek ez dute ezer sentitzen.
Gehiengoetan lo hartzen dute eta ez dute gogora-
tzen zer gertatu den prozesuan zehar. Esperientzia
0s0 positiboa izaten da.

0311




Argitaratzailea:

ub “

barren ELGOIBARKD IZARRA

Babeslea: Laguntzaileak:

e
e

Giguadanaka Fora Aldundia
ELGOIBAR

Aita Agirre Kulturgunea, 3, 3. ezk.
20870 ELGOIBAR
® 943 744 112 - i 688 655 658
Publizitatea: & 943 743 704 - % 688 769 657
barren@elgoibarkoizarra.eus
barren.publi@elgoibarkoizarra.eus
www.barren.eus

BARRENek bere gain hartzen du espazio ara-
zoengatik iragarkiak lekuz aldatzeko eskubidea.
BARRENek ez du bere gain hartzen iritzi eta gu-
tunen ataletan adierazitakoen erantzukizunik.
Koordinatzailea: Ainhoa Andonegi. Kazetariak:
Ainhoa Andonegi, Asier Orbea, Ainara Argoitia.
Hizkuntza arduraduna: Ainara Argoitia. Publizi-
tatea: Leire Rubio. Maketatzailea: Zaloa Arnaiz.
Atari digitaleko arlo teknikoaren arduraduna:
Aitor Lauzirika. Administraria: Amaia Arriza-
balaga. Kolaboratzaileak: Edurne Izagirre, Ane
Astiazaran, Nahia Aizpurua, Ane Kortaberria,
Leire Kerexeta, Izaro Etxegibel, Asier Guisasola,
Iker Lauzirika, Arkaitz Uranga, Irene Macazaga,
Jose Ramon Cabrera, Nagore Cancio, Saioa Ro-
driguez, Paula Heras, Angel Ugarteburu, Ando-
ni Segundo, Angel Mari Tobajas. Inprimategia:
Gertu Koop.E. Tirada: 4.700 ale. Lege gordailua:
SS-1.038/92 ISSN 1138-1855.

facebook.comy/barrenaldizkaria

x.com/barreneus

instagram.comy/barrenaldizkaria

youtube.com/@Elgoibarrennet

BUORAD

mastodon.eus/@barren@tkm.eus

IRITZIA 3

Nahia Aizpurua Itaiako kidea

Gaztetxea denontzat

"Testuinguru

orokor baten

parte da hau:
gaztetxeak ixteko eta
isilarazteko ahalegina"

zken hilabeteetan gero eta argiago geratzen

ari da: gaztetxeak traba dira batzuentzat. Ez

da kasualitatea Euskal Herriko txoko askotan
gaztetxeak husten eta haien kontrako epaiketak eta
mehatxuak pilatzen ari diren honetan, gure herrian
ere gaztetxearen aurkako pintaketak agertu izana.
“Gaztetxea denontzat”, “Sekta”... esatera ere iritsi
dira. Ez da salaketa hutsa: kriminalizatzeko saiake-
ra bat da, seinalamendu zuzena.

Erasoak ez dira banakako kasuak. Burlatan gaz-
tetxea eraisteko mehatxua dute; Durangon lau gaz-
te epaitu dituzte Kaletik Gaztetxera dinamikan parte
hartzeagatik; Bilbon, indarrez hustu zuten Etxarri II
gaztetxea; Zornotzan eta Igorren, berriz, gaztetxea
husteko arriskuan daude. Testuinguru orokor baten
parte da hau: gaztetxeak ixteko eta isilarazteko aha-
legina.

Gaztetxeak ez dira inoren txiringito; alderantziz:
autogestioan oinarrituta, herriko edonorentzat sor-
tzen diren espazio irekiak dira. Bertan kultura, borroka
eta bizitza nahasten dira. Hitzaldi politikoak, tailerrak,
musika, kirola, eztabaidak eta ospakizunak... eta ba-
tez ere, gazteon arteko saretzea eta elkarlana.

Egun bizi dugun testuinguruan —gerra mehatxuak,
lan eta etxebizitza prekarietatea, ultraeskuinaren go-
rakada—, gaztetxeak funtsezko espazio politiko eta
sozialak dira. Ez dira nostalgia hutsa, ezta “alternati-
boen kontua” ere: herri bizitzaren parte dira, eta hala
izaten jarraitu behar dute.

Horregatik, argi diogu: gaztetxea beharrezkoa da,
eta defendatuko dugu, pintaden, salaketen eta meha-
txuen gainetik. Gaztetxea denona da, eta Mendaron
ere gonbita egiten diogu etorri nahi duen orori, gure
ateak zabalik baitaude. Guk, bitartean, lanean jarrai-
tuko dugu gaztetxeen eta espazioen alde.

Eskerrik asko, Ongarri!

Eskerrak eman nahi dizkiot urtero asteazke-
netan Ongarri zinekluba martxan mantentzen
duen taldeari. Nahiz eta neguko eguraldi iluna
izan edo udaberriko arratsalde argitsuak, eta
nahiz eta jende gehiago edo gutxiago hurbildu,
eurak hantxe egoten dira iragarritako filmak
emateko prest. Era berean, jendea animatuko
nuke irailean, denboraldia berriz hasten denean,
asteazkenetan zinemara hurbiltzera. Era guztie-
tako filmak jartzen dituzte eta, nire ustez, beste
herri askotan ez dagoen “luxu txiki” bat da Onga-
rri zine klubak eskaintzen digun ekimena.

R.A.

Euskarak duen estatusa balioa galtzen doa
egunez egun

Europako Batasuneko Gai Orokorren Kontsei-
luak baztertu egin du berriz euskara, katalana
eta galiziera hizkuntza ofizial modura onartzeko
proposamena bozkatzea. Espainiako Gobernuak
eraman du eskabidea, baina ez duenez lortu
gainerako estatuetako ordezkariak alde jartzea,
bozketa beste baterako uztea erabaki dute.
Gehiengoa izatea ez da nahikoa aitortza lortzeko:
aho batez onartu behar dute.

Euskalgintzaren Kontseiluak, hizkuntza gu-
txituen normalizazioan eta biziberritzean aurre-
ra egiteko aukera galdu dela adierazi du. Hiru
hizkuntzak ofizial egitearen aurka eman diren
arrazoi “teknikoek” gehiago dute argudio eta oz-

topo politikotik egiazko ezintasunetatik baino.
Euskarari, katalanari eta galizierari ofizialtasuna
aitortzea bide bat da Europako beste hizkuntza
gutxituei ere aitortza bera egiteko.

Dagoeneko 500 baino gehiago dira Europako
Batasunean ofizialak diren hizkuntzak bultzatu
eta indartzen dituzten erregelamendu eta zuzen-
tarauak. Ofizialtasun ezak neurri horietatik eta
etorriko direnetatik kanpo utziko luke euskara.
Ondorio praktikoetan, euskarak duen estatusa
balioa galduz doa egunez egun, “desofizializazio”
prozesu bat eraginez.

Z.A.
Eskerrik asko

Zorionak eta eskerrik asko igeriketa taldekoei
igeriketa eguna antolatu eta hain ondo erama-
teagatik.

Maila desberdineko 140 ume inguruk hartu
zuten parte eta denei disfrutatzeko aukera ema-
teak eta segurtasuna bermatzeak merezi du ai-
pamena, bai igeriketa taldekoengatik zein soros-
learengatik. Talde lan polita ikusi zen.

Igeriketa eskolan dabiltzan umeek emandako
erakustaldia ere goraipatzekoa da. Deigarria da
gure seme-alabek kurtso honetan zenbat aurre-
ratu duten. Hor atzean ondo egindako lana da-
goela nabarmena da; ume bakoitzarena eta ira-
kasleena. Zorionak denoi eta eutsi horri!

E.O.

2021eko ekainaren 4an hil zen, 94 urte zituela.

Beti gurekin/zurekin

Etxekoak

IV. URTEURRENA

Enrique Eguren

Zuen kexak, galderak edo txaloak bidaltzeko: barren@elgoibarkoizarra.eus & 043744112 ( 688 655 658

Santa Klarara doan zubiko barandari
' azpialdeko estaldura falta zaio: "He-

rriko hainbat gunetan baranda azpian es-
talki batzuk jarri dituzte, ibaira zabor gutxiago
joan dadin. Giza Eskubideen Parkean edota Maa-
la inguruan estali dituzte baranden azpikaldeak,
eta hemen ere gauza bera egin beharko litzate-
ke. Ibaira ahalik eta zabor gutxien botatzea ko-
meni da, eta ingurune honetatik ere zabor asko
erortzen da ibaira".

Gidariek ez dute oinezkoentzako ze-

brabidea errespetatzen: "Zabor edu-

kiontziak errepidearen beste aldean di-
tugu, eta zaborra botatzeko errepidea gurutzatu
behar izaten dugu. Zebrabidea daukagu horreta-
rako, eta suposatzen da oinezkook lehentasuna
daukagula, baina autoak ez dira gelditzen, eta
ez da ez gaituztelako ikusten. Errespetua eskatu
nahi nuke, eta arauak betetzea".

Edukiontzi marroia irekitzeko siste-
' ma ez da erraza: "Edukiontzi marroiak

zabaltzeko txartela erabili behar da orain,
eta ez da batere erosoa. Kostatu zitzaidan za-
baltzen asmatzea, baina behin zabalduta pedala
sakatu behar da tapa irekitzeko, eta ni ez nago
sasoirik onenean. Oso altu dagoela iruditzen zait
eta ez da batere erosoa. Iruditzen zait txarte-
la erabiltzeko erabakia ez dela ona izan, azken
egunotan poltsa organiko asko ikusi ditudalako
kanpoan botata. Egia esan, traba iruditzen zait
txartela, eta hondakinak biriziklatzeko errazta-
sunak ipini behar dira. Etxe bakoitzerako txartel
bakarra eman dute, eta seguru askotan zaborra
botatzera doanak ez duela gainean edukiko txar-
tel hori. Txartelak ez du ziurtatzen hondakinak
dagokion edukiontzira botatzea".

Ekainaren 14an zabalduko dituzte
Mintxetako igerilekuak

— kainaren 14an hasiko da uda denboraldia
. Elgoibarren, eta egun horretan zabalduko
— dituzte Mintxetako aire libreko igerilekuak.
Irekiera egunerako, bi ekintza prestatu dituzte:
17:00etan, dantza urbanoko master class bat es-
kainiko dute igerilekuko berdegunean. Saioa ire-
kia izango da, eta bertan daudenek doan parte
hartu ahal izango dute. Bestalde, Goozen Ige-
riketa Taldeak antolatuta, akuatloia egingo dute
igerilekuan eta atletismo pistan.

Igerilekuak irailaren 14ra arte egongo dira za-
balik. Astelehenetik ostiralera 11:00etatik 20:30era
zabalduko dituzte, eta asteburu eta jaiegunetan
10:00etatik 20:30era. Abuztuan eta irailean itxiera
ordutegia 20:00etara aurreratuko dute.

laz inoizko bainu denboraldi luzeena izan ge-
nuen Elgoibarren, ekainaren letik irailaren 29ra
arte egon baitziren zabalik igerilekuak. Hala ere,
aurreko urtean baino 7.000 erabiltzaile gutxiago
zenbatu zituzten; guztira 40.200 inguru.

Prezioei dagokienez, sarrera arruntak 6,50
euro balio ditu (18 urtetik beherakoek 4,50). Fa-
mili abonuak, berriz 206 euro balio ditu eta ba-
karkakoak 93 euro. Nahi duenak bost eguneko
abonua erosteko aukera ere dauka 30 euroan.
Informazio guztia Mintxetako edo kiroldegiko ha-
rreran eskuratu daiteke.

Azoka solidarioa antolatu du Katueder elkarteak biharko

Kaleko katuak esterilizatu eta babesten di-
tuen elkartea da Katueder, eta biharko azoka so-
lidarioa antolatu du. King-Kong-en egingo dute,
10:00etatik 15:00etara, eta biltzen duten dirua
katuen beharrak asetzeko erabiliko dute. Bes-

teak beste, albaitaritza gastuak eta jatekoaren
gastuak estaltzea dute helburu. Denetariko ar-
tikuluak jarriko dituzte salgai, eta nahi duenak
aukera izango du ekarpen ekonomikoak egiteko
edota katuentzako janaria emateko ere.

Gazako genozidioa amaitzeko eskatu dute Mendaron

Stop genozidioa, Sos Palestina lelopean
elkarretaratzea egin zuten joan zen astean

Mendaron, herritar talde batek deituta.

Dozenaka herritar elkartu ziren Herriko
Enparantzan, eta elkarretaratze isila egin
zuten.



Jubi antzerki taldeak
'Ai eneeee...' obra
estreinatuko du

[ Igoibarko Jubilatuen Biltokiak aktore for-
. makuntzarako antzerki tailerra jarri zuen
b martxan 2023ko urrian Taupada Antzerki
taldearen laguntzarekin, eta tailer hartatik jaio
zen Jubi Antzerki Taldea. Dagoeneko pare bat
obra aurkeztu dituzte jendaurrean, eta dome-
kan, ekainaren lean, Ai eneeee... izeneko lana
estreinatuko dute. Jubilatuen Biltokian izango da,
18:00etan. Antzezlanaren ondoren, udaberriko
dantzaldia izango dute.

45.000 euroko dirulaguntza Aizu eta
Txankakua elkarteentzat

Herriko ostalaritza eta merkataritza bizibe-
rritzeko jarduerak sortu eta gauzatzeko 45.000
euroko dirulaguntza eman die Elgoibarko Udalak
Txankakua merkatari elkarteari eta Aizu! osta-
larien elkarteari. 20.000 euro jasoko ditu Aizu!
ostalaritza elkarteak; eta 25.000 euro Txanka-
kuak. Herriko ostalaritza eta merkataritza in-
darberritzeko eta dinamizatzeko ekintzak egiteko
bideratuko dute dirua.

Alzheimerrari buruzko hitzaldia
antolatu dute ekainaren 3rako

Elgoibarko Duintasuna elkarteak Alzheime-
rraren trabesia: diagnostikotik zainketaraino
hitzaldia antolatu du hilaren 3rako. Jose Felix
Marti Masso Neurologiako mediku espezialistak
emango du saioa. Neurologian katedraduna da,
eta besteak beste, Zientzia eta teknologia mo-
dalitateko Ikerkuntzako Euskadi Saria jaso zuen
2014an, eta 2017tik 2022ra, Aubixa fundazioko
presidentea ere izan zen.

Familia giroan egin dute erromeria Azkueko berdegunean

Eguraldiagatik atzeratutako erromeria joan
zen barikuan egin zuten Azkueko berdegunean.
Atxutxiamaikakoek jolasgunea prestatu zuten,
eta material ezberdinekin jolasteko eta esperi-
mentatzeko aukera izan zuten umeek eta hel-
duek. Gero, erromeria hasi zuten Inazio Bere-
ziartua eskolako ikasleek, eta dantzaldi gidatua
eman zuten Haritz dantza taldeko kideek. Gazte-
lekuko nerabeek postua jarri zuten eurek presta-

tutako janariarekin, San Rokeko lokal sozialekoek
lagatako lokalean. Antolatzaileek balorazio posi-
tiboa egin dute. Pozik daude gerturatutako jende
kopuruarekin, sortu zen giroarekin eta Gaztele-
kukoen postuak eduki zuen arrakastarekin. Atxu-
txiamaikak, Haritz Euskal Dantzari Taldeak, Mu-
sika Eskolak, Ludotekak eta Gaztelekuak antolatu
zuten ekimena, Udalaren, Foru Aldundiaren eta
Jaurlaritzaren babesarekin.

Altzolako auzo elkarteak jarriko du txosna bihar,
azken zapatuko ferian

zken zapatuko feria antolatu du Debe-
Amenek biharko Udalaren laguntzarekin,

eta goizean goizetik Elgoibarko baserrie-
tako produktuak erosteko aukera izango da Ka-
lebarren plazan. Artaldekoek ere artisau lanak
jarriko dituzte salgai, eta 11:00etatik aurrera
hemen bertoko osagaiekin prestatutako pin-
txoak dastatzeko aukera egongo da txosnan.
Altzolako Auzo Elkarteak kudeatuko du orain-

goan, eta sahieskia eta txorizoa salduko dituz-
te, taloarekin edo ogiarekin. Horrez gain, errifak
salduko dituzte, eta telebista bat eta Elgoibarko
baserrietako produktuekin osatutako otarrea zoz-
katuko dituzte. Atxutxiamaikak, bestalde, taile-
rra egingo du umeekin. Haziak erein eta lan-
dareak landatuko dituzte, Kalebarren plazan,
11:30etik aurrera. Eguerdian, ganadu erakus-
keta egongo da, Kalebarren plazan.

Irailera arte eten dituzte
anbulatorio aurreko elkarretaratzeak

24/7 plataformak aste honetan egin
du opor aurreko azken protesta ekintza
anbulatorio aurrean. Osasungintza publi-
koaren aldeko elkarretaratzea egin dute,
eta Elgoibarko anbulatorioa asteko zazpi
egunetan 24 orduz zabaltzeko eskatzen
dute. Irailaren 24an ekingo dituzte berriz
ekimenak.

Kalamuara irteera solidarioa egin dute Marcan Huella elkarteak antolatuta

Marcan Huella elkarteak irteera solidarioa an-
tolatu zuen domekarako, Debabarrenean baka-
rrik utzitako txakurrak babesteko dirua biltzeko.
Kalamuara egin zuten irteera, eta 50 bat lagun
bildu ziren guztira. Antolatzaileak pozik agertu
dira jendeak emandako erantzunarekin, baina
egun horretan Eibarren Euskal Jaia ospatu izanak
jendearen parte-hartzean eragina izan duela uste

dute. Kalamuatik jaistean pintxo dastatzea izan
zuten Usartzan, eta elkarteko produktuak sal-
tzeko postua ere jarri zuten han. Eskerrak eman
dizkiete ekimena babestu zuten herritarrei eta
baita elkarteko bazkideei ere, elkartea beraien
diru-ekarpenari esker mantentzen delako. Au-
rrera begira ekimen gehiago antolatzeko asmoa
dutela adierazi dute.

Etxebizitzaren auzian, merkatu libreari mugak
jartzeko Bilduren eskaerari legealdiko bide-orriari
eutsiko diola esanez erantzun dio Udal Gobernuak

. txebizitza eskubidearen gaia eztabaidatu
. zuten Elgoibarren udalbatzaren martitze-
b Neko 0soko bilkuran. EHBilduk etxebizitza
eskuratzeko ikusten dituen zailtasunak jaso eta
merkatu libreari mugak jartzea eskatzen zuen
mozioa aurkeztu zuen. Bi premisatan oinarritu
zuten mozioa: batetik, salatu zuten merkatuak
ez duela bermatzen etxebizitza eskuratzea,
eta, beraz, ezinbestekoa dela merkatu libreari
mugak jartzea. Bestetik, zioten etxebizitzaren
funtzio soziala aitortzeak Udal gisa merkatuan
esku-hartzeko tresnak abian jartzea eskatzen
duela, erantzukizuna beste erakunde batzuen
gain laga gabe. Elgoibarrera etorrita, eraikitzen
den "apurra" etxebizitza librera bideratzen dela
jaso zuten mozioan eta horrek ez duela berma-
tzen etxebizitza eskuratzeko sarbide unibertsala.
Era berean, alokairua ordaintzeko ematen diren
laguntzak eraginkorrak ez direla salatu zuten,
haien esanetan ez direlako estrategia 0so baten
parte eta diru publikoa transferitzea dakartelako,
alokairu-prezioak igotzeko arriskuarekin.

Mozioaren bidez epe motzerako neurriak
proposatu zituen EH Bilduk, etxebizitza hutsak
merkaturatzea eta etxebizitza-parke publikoa
handitzea helburu dituztenak, baina EAJk eta

PSEk kontra bozkatu zuten eta kontramozio bat
aurkeztu.

Udal Gobernutik erantzun zieten hauteskunde
programan jaso zituztela etxebizitzaren arazoari
erantzuteko neurri eta proiektuak eta horretan
dihardutela legealdi hasieratik. Haien esanetan
2019an Elgoibarren babes ofizialeko 47 etxebi-
zitza eraiki zituzten, 122.000 eta 169.000 euro
arteko balioa izan zutenak, eta zalantzan jarri
zuten Bilduk emandako datu bat. Hain zuzen ere,
Bilduk zioen elgoibartarrek soldataren %44 bide-
ratu behar dutela etxebizitza erosteko, eta Udal
Gobernutik erantzun diote Jaurlaritzaren txoste-
netan ez dela horrelakorik jasotzen eta Elgoibar
ez dela eremu tentsionatuen zerrendan azaltzen.
Eta azpimarra egin zuten etxebizitzak eraikitzeko
lurrak erosteko Elgoibarren dauden zailtasune-
tan.

Udal Gobernutik esan dute Elgoibarren hutsik
dauden etxebizitzak alokairuan jartzeko neurriak
ezartzea dela haien nahia eta bide horretan Eus-
ko Jaurlaritzarekin lankidetza-hitzarmena hasita
dutela. Horren barruan Bizigune eta Gaztelagun
programak bultzatuko dituztela ere nabarmendu
zuten: "Elgoibarko Udala lanketa sakona egiten
ari da eta bide horretan jarraituko du".

Herritar berriei harrera egiteko protokoloa diseinatzeko deia egin dute Mendaron

Mendaroko Udala herrira iritsi berri direnentzat
Harrera Protokoloa diseinatzen hasi zen otsailean,
Emun aholkularitzaren gidaritzapean. Helburua da
Mendaroko elkarbizitza indartzea, guztiek komu-
nitatearen parte sentitzeko aukera izan dezaten.
Protokolo honen asmoa Mendarora bizitzera doa-
zen bizilagunei harrera egitea eta orientazioa es-
kaintzea da. Hau da, Mendaro hobeto ezagutzeko
informazioa eta baliabideak eskaintzeaz gain, he-
rritarrekin eta herriko eragileekin lehenengo ha-
rremanak sortzeko aukerak eskaini nahi dituzte.

Protokolo honen garapena bi fasetan gau-
zatuko dute. Lehenik eta behin harrera insti-

tuzionala egingo dute. Horretarako formazioa
jaso dute udal langileek eta zerbitzu gida sor-
tu dute. Fase hau ongietorri saio instituziona-
larekin amaituko dute ekainaren 12an. Uda-
lak herrian dauden zerbitzu eta baliabideen
berri emango die herrira iritsi berri diren he-
rritarrei.

Bigarren fasea, harrera integrala, uda on-
doren hasiko dute eta herriko eragile desber-
dinen zein norbanakoen parte-hartzea susta-
tzea dute helburu. Informazio gehiago nahi
izanez gero, Udalera jo behar da: 943 033 282
/ erregistroa@mendaro.eus

SALTO EUSKARARA Q

Eneko Beretxinaga, Aitor Nova eta Jone Arriola.

Elgoibarren egingo da aurten Gipuzkoako Ikastolen aldeko Kilometroak jaia, urriaren 5ean, eta antolakuntza
taldekoak buru-belarri ari dira lanean. Bihar, kantua eta bideoklipa aurkeztuko dituzte, Ikastola Egunaren
barruan. 11:00etatik aurrera bideoklipa ikusteko aukera egongo da Ikastolako Moru gelan, eta arratsaldean
zuzenean abestuko dute kantua Elgoibarko musikariek, Maalan. Eneko Beretxinagak sortu du letra, Aitor
Novak jarri dio musika eta Jone Arriolak zuzendu du bideoklipa.

# $% Ainhoa Andonegi
mahai baten bueltan Eneko Beretxinaga, dizkiete Kilometroetako arduradunei lan hau egi-

Aitor Nova eta Jone Arriola, Kilometroetako teko beraiekin kontatu izanagatik. Lan hau egitea
kantua eta bideoklipa sortzeko. Erronka moduan "ohorea" izan dela aitortu dute.

Kilometroetako antolakuntzak bildu zituen hartu zuten egitekoa hirurek, eta eskerrak eman




Azaroan izan zuten lehen bilera, eta kantua
sortzeko oinarrizkoak ziren hainbat ideia jaso
zituzten. Kilometroen helburua azaldu zieten
lehenengo: Fokua helduen hizkuntza ohiturak
aldatzean jarria zutela azaldu zieten, helduek
euskarara salto egitea nahi zutela, haiek direlako
umeen eredu. Eta horri lotuta, sokak ere prota-
gonismoa behar zuela aipatu zieten. Mezu horre-
kin hasi ziren lanean.

Kantu bat egiteko modu asko daude, baina
oraingoan hitzetatik abiatu dira. Eneko Beretxi-
nagak sortu zuen kantuaren letra, eta ondoren,
Aitor Novak musika jarri zion. "Ni ez naiz letragi-
lea", esan du Beretxinagak: "ohituago nago doinu
bati letra jartzen, baina oraingoan alderantzizkoa
izan da". Soka, helduak eta hizkuntza ohiturak
aldatzea hartu ditu kontuan Beretxinagak letra
sortzeko, eta hortik abiatuta ikusi du argia Elka-
rrekin salto euskarara kantuak. Kilometroetako
helburua dauka oinarrian kantuaren mezuak, eta
belarrira atsegin sartzen den letra sortzen aha-
legindu da Beretxinaga: "Atal errepikakor batzuk
baditu, estribillo moduko bat, marka propioa
duena, Elgoibarren ez ezik, hemendik kanpora
ere jendeak abestuko duena".

Aitor Novak egin izan ditu aurretik ere hain-
bat abesti, baina nabarmendu du hori ez dela
bere egiteko nagusia, eta ardura handia izan
duela. "Enkarguz eskatutako lana izan da, he-
rriarentzat egin beharrekoa, jende asko iden-
tifikatu behar duena... Ez da lan erraza izan
eta horrek ardura handia sortzen du, baina ni
gustura geratu naiz emaitzarekin". Doinu era-
kargarria eta kantatzeko erraza sortu duela uste
du, komertzialegia ez dena: "Ni identifikatuko ez
ninduen kanturik ez nuen egin nahi, eta uste dut
lortu dudala beharrezko elementu guztiak zain-
duta, nire nortasunari eustea. Ni 0so pozik gera-
tu naiz". 70eko edo 80ko hamarkadetako fanky
estiloko doinua dauka oinarrian: "Lehenengo en-
tzunaldian agian ez da barneratuko, baina erraz
sartzen dela esango nuke. Nire umeekin egin
dut proba etxean, eta hauek dagoeneko kanta-
tzen dute", esan du Novak.

Elkar estudioan grabatu zuten kantua, eta
bihar zuzenean joko dute Maalako parkean Elgoi-
barko musikariekin. Novak sortutako doinua izan
arren, musikari askok hartu dute parte lan hone-
tan eta, musikari izateaz gain, denak Ikastolako
komunitateko kideak dira. 19:00etan izango da
estreinaldia. Ruben Irigoien arituko da baterian,

Helduen hizkuntza-ohiturak aldatzea du
helburu Kilometroak egitasmoak.
Soka ere ezinbesteko elementu
bihurtu da, euskarara salto egiteko.
Horiek oinarri hartuta sortu dute kantua.

Patxi Zabaleta gitarran, Andoni Mujika baxuan,
Ane Ifigez teklatuan, Alaitz Almortza tronboian,
Andoni Riafio tronpetan eta Aitor Nova saxofoian.
Ahotsa bost neskak jarriko dute: Ainhize Beris-
tain izango da bakarlaria eta koruak egiten aritu-
ko dira Olatz Makazaga, Maddi Arrieta, Maialen
Etxeberria eta Noemi Araujo. Kantuan umeek ere
abestu dute, LH1etik DBH4ra arteko umeek, mai-
la bakoitzetik batek.

KANTUARI KLIPAK JARTZEA

Jone Arriola gidoilari eta zuzendaria da, eta
ohituta dago gidoiak sortzen, baina sekula au-
rrez bideoklip bat grabatu gabe zegoen: "Hau
izan da nire lehenengo esperientzia eta ilusio
handia egin dit proiektu honetan parte har-
tzeak". Bere lehenengo galdera izan zen ea
umeak azaldu behar zuten bideoan, baina fokua
helduengan jarria dutenez Kilometroetako ardu-
radunek, erabaki zuten bideoklipeko protagonis-
ta eta pertsonai gehienak ere helduak izatea:
"Brainstorming sakona egin genuen eta ideia
pila bat bota genituen, baina asko baztertu egin
behar izan genituen. Gurasoak eta soka-saltoa
zeuden oinarrian, eta musika entzun arte ideiak
bota eta bota aritu ginen, baina gero, musika
entzun nuenean, konturatu nintzen gure ideia
askok ez zeukatela lekurik bideoklipean". Musika
entzuteak lagundu zion Arriolari bideoklipa irudi-
katzen, batez ere irudien erritmoari dagokionez:
"Nire buruan irudiek erritmo bat zeukaten eta
musikak beste erritmo bat zeukan".

Azkenean, Kilometroetako helburua eta mu-
sika entzunda osatu zuen istorioa eta bideoklipa-
ren gidoia: guraso bat da protagonista, eta ikas-
tolarako bidean doa. Bide horretan mugimendu
arraro batzuk ikusiko ditu, normaltasunetik at
dauden mugimenduak. Sokak ikusiko ditu, jen-
dea soka saltoan eta hasiera batean mugimendu
horiei kasurik egin gabe, bere bideari jarraitu-

ko dio: "Guraso hau euskarara salto egin arteko
puntura iritsi arteko ibildea kontatzen du bideo-
klipak", azaldu du Arriolak. Euskarara salto egi-
tea modu erakargarri batean islatu nahi zuten,
jarrera positiboan, alaitasunetik, azken batean
helduak direlako umeen eredu, eta haurrek gu-
rasoak imitatzen dituztelako. Aktore protagonis-
ta nagusia elgoibartarra izan zedin saiatu ziren
antolatzaileak, baina azkenean Arrasateko Oihan
Zubizarreta izan da guraso papera bete duena.
Bi egunetan egin zituzten grabaketa lanak Az-
peitiko KulturAZ kooperatibako teknikariekin,
eta Ikastolako komunitateko ehundik gora lagu-
nek hartu zuten parte. "Irudi pila bat grabatu
genituen, eta saiatu gara ahalik eta jende gehie-
na agertu zedin, baina hiru minutuko iraupena
dauka bideoklipak, eta egia da den-dena ezin
izan dugula sartu". Arriola gustura geratu da
emaitzarekin: "Erritmo bizia dauka, irudiak az-
kar pasatzen dira batetik bestera eta espero dut
jendeari gustatzea".

Bihar jakingo dugu azkenean salto egitea era-
bakitzen duen edo ez. 11:00etatik aurrera, ha-
mar minuturo proiektatuko dute bideoklpia Ikas-
tolako Moru gelan, bazkalordura arte.

Urduri eta aldi berean gogotsu daude hirurak
biharko estreinaldirako, eta jakitun dira denen
gustua egitea ezinezkoa dela, baina argi laga
nahi dutek xumetik egindako lana izan dela hau.
Nabarmendu dute ez direla horrelako zereginetan
adituak eta herriko jendearekin elkarlanean sor-
tzea izan dela helburua. "Beste jai batzuetarako
euskal musika munduko talde egonkortuak era-
biltzen dituzte, eta gu herriko sortzaile talde bat
bildu gara. Ez dauka zerikusirik, baina 0so polita
izan da prozesu guztia". Lan honetan ordezka-
tu nahi izan dute ikastolako komunitate guztia,
ikasleak, ikasle ohiak, irakasleak, gurasoak, fa-

Bihar, 11:00etatik aurrera proiektatuko
dute bideoklipa ikastolako Moru gelan,
eta 19:00etan kantua zuzenean
interpretatuko dute Maalako parkean.

miliak... "Gure onena eman dugu, ilusioz, eta
uste dugu ikastolako komunitate osoa identifika-
tzeko moduko lana sortu dugula. Espero dugu
jendeari gustatzea".

IKASTOLAREN EGUNA, GAURTIK HASITA

Ikasturte berezia izaten ari da aurtengoa
Elgoibar Ikastolarentzat, eta urteroko ekin-
tza guztietan presente egon da Kilometroak.
Ikastolaren Eguna ere ezberdin dator aurten,
eta gaur hasiko dituzte ekintzak. Ikastolako
irteeran soka saltoan egingo dute taldean eta
Ikastolako txarangak ere joko du. 18:30etik
aurrera, berriz, kalejira antolatu dute, Kale-
goen plazatik hasita.

Biharko, bestalde, egun osoko egitaraua
prestatu dute. Kantuan egingo dute Kalegoen
plazatik Ikastolara arteko bidea, eta han, jo-
lasak, familia erronkak eta bestelakoak izan-
go dituzte. Berrikuntza nagusia bazkaria izan-
go da. Aurten, ikastolan bertan bazkaltzeko
aukera jarri dute, eta bazkalostean banatuko
dituzte marrazketa eta bideoklip lehiaketa-
ko sariak. Arratsaldean Maalan jarraituko du
festak, Ufal eta Muxutruk taldeekin. Egitarau
zehatza agendan ikus dezakezue.

Q

CIRA CRESPO

Historialaria

# $% Ainara Argoitia

Euskal matriarkatuaren inguruko hitzaldia eman
zuen Cira Crespo Cabillo historialariak (Bartzelo-
na, 1980) maiatzaren 13an Elgoibarren, Illunberri
Achademiak eta Elgoibarko Izarrak Udalaren ba-
besarekin antolatutako 'Mitoaren eta historiaren
arteko ur nahasketa' izeneko zikloaren baitan, eta
hitzaldiaren aurretik egindako elkarrizketa duzue
hau. Zikloa amaitzeko hirugarren hitzaldi bat falta
da, eta irailaren 25erako iragarri dute antolatzai-
leek. Amaia Arranz historialaria (Tolosa, Gipuzkoa,
1987) ekarriko dute orduan Elgoibarrera, iraultza
neolitikoaz hitz egitera.

“Arbuiatu
egin behar dugu
matriarkatu hitza,
bestela ez diogulako
sekula gaiari ikuspegi
historikotik helduko"

Asko berba egin izan da balizko euskal matriar-
katuaz, existitu den edo ez esateko dauden zan-
tzuez, baina matriarkatua hitzak berak ere sortu
du eztabaida bazterretan. Hasi gaitezen, beraz,
kontzeptua azaltzetik. Zer da, eta noizkoa da ai-
pamen zaharrena?

Bai, hemengo historiografiak planteatzen di-
tuen galderetan klasiko bat da Euskal Herrian
matriarkatua existitu ote zen. Matriarkatua hitza
latinetik dator, eta horrek berak eman diezaguke
argi pixkat, baina greziarrek ere bazuten hitz bat
gauza bera adierazteko: ginekokrazia. Antzina-
roan hasi ziren terminoa erabiltzen eta iruditzen
zait ez dela kasualitatea greziar edo erromatar
zibilizazioetan erabiltzen hasi izana. Oso kultu-

ra patriarkalak ziren eta beren eskemetan kabi-
tzen ez ziren kulturak izendatzeko erabili zituzten
kontzeptu horiek. Ez zuten irudimen handirik;
pentsamendu dikotomikoa zuten: beren eskema-
koa ez zen kultura bat topatzen zutenean, on-
dorioa beti bat zen: gizonek agintzen ez badute,
emakumeek agintzen dute. Tacito politikari eta

historialari erromatarrak, adibidez, germania-
rrei buruz hitz egiteko erabili zuen, eta Estrabon
greziar historialari eta geografoak, berriz, gure

penintsula iparraldeko kultura deskribatzeko.
Zibilizazio gabeziarekin lotu zuen ginekokrazia
Estrabonek, eta esan zuen kantabriarren artean
bazirela haien zibilizazio gabezia erakusten zu-
ten zenbait ohitura: adibidez, ezkonsaria gizonek
ematea emakumeei eta alabek jasotzea oinorde-
tzan aiten ondasunak. Aristoteles greziar pentsa-
lariak, zeina 0so misoginotzat hartua izan den
beti, zibilizazio ezarekin lotzen zuen emakumeek
boterea izatea. Tiraniari buruzko testu batean dio
demokrazia gainbehera hasten denean hartzen
duen azken itxurak tiraniaren antz handia duela
eta bi seinale ematen ditu gainbehera horren fro-
gatzat: emakumeen nagusitasuna etxeetan eta
esklabuen artean disziplinarik eza.

Amazonen mitoa ere bazuten greziarrek.
Amazonak emakume gerlariak ziren, oso gerlari
onak, eta haiek bizi ziren lurraldean gizonek ez
zuten bizitzeko eskubiderik. Mito hori benetako
amesgaizto bihurtu zen garaiko gizonentzat. Be-
raz, patriarkatuaren beste aldean amesgaizto bat
ikusten zuten greziarrek, emakumeen gobernua,
matriarkatuaren mitologiaren hazia izan zena.

Garatu zuten ideia hartan bazegoen egiarik ala
fantasia hutsa zen?

Egon zitekeen. Nabarmena da mitoaren inda-
rra, baina Amazonen mitoak berak ere izan deza-
ke agian egiatik zerbait, aurkitu izan dituztelako
Turkian-eta emakume gerlarien hilobiak. Pentsa-
lari europarrak saiatu ziren galdera horri erantzu-
ten. Johann Jakob Bachofen izan zen bere burua-
ri galdera hori egin zionetako bat eta proposatu
zuen teoria bat zeinak esaten zuen patriarkatua
ezarri baino lehen matriarkatua existitu zela.
Kritika asko jaso zituen gero, baina Europako
pentsamenduan sarri aipatu da bere teoria, bai
matriarkatua existitu zela esateko, eta baita kon-
trakoa esateko ere. Marija Ginbutas arkeologoak
ere ikertu zuen gaia eta zioen patriarkatua ezarri
zuen kultura indoeuroparra iritsi aurretik matriar-
katua existitu izan zela Europan eta bazela ema-
kume jainko bat, zeinaren inguruan erlijio 0s0
bat sortu zuten. Intelektual handiek pentsatu eta
eztabaidatu izan dute matriarkatuaren inguruan.

Euskal pentsalarien artean zer korronte nagusitu
izan dira?

Hemen mitologiatik eta antropologiatik eran-
tzun izan zaio bereziki matriarkatuaren auzia-
ri. Mitologia aztertu dutenen artean Jose Migel

"Greziarrena eta erromatarrena 0so
kultura patriarkalak ziren eta beren
eskemetan kabitzen ez ziren kulturak
izendatzeko erabili zituzten ginekokrazia
eta matriarkatua kontzeptuak"

Barandiaran aipatu beharko genuke lehenengo.
Gure unibertso mitologikoa ikertu zuen Baran-
diaranek eta Europako pentsalarien teoriekin er-
katuta ondorioztatu zuen beharbada bazegoela
Euskal Herrian ere aukerarik matriarkatua existi-
tu izan zela interpretatzeko. Barandiaranek ema-
kume indartsu bat kokatu zuen gure mitologiaren
erdigunean, Mari, Europako beste pentsalari ba-
tzuek aipatzen zuten emakume jainkoaren pare-
koa izan zitekeena.

Antropologiatik badira teoria hori gogor kriti-
katu izan dutenak. Euskal Herriko korronte femi-
nistatik ere hala egin izan dute, eta ordena sozial
matriarkal baten existentzia auzitan jarri dutene-
tako bat izan da Teresa del Valle antropologoa,
emakumearen eta generoaren inguruan ekarpen
garrantzitsuak egin zituena [Mujer vasca. Ima-
gen y realidad liburua idatzi zuen besteak beste].

Esana duzu matriarkatuaren auzia ez dela ikus-
pegi historikotik aztertua izan. Argituko zeniguke
hori eta zeintzuk izan diren horren ondorioak?

Esan nahi dudana da mitologiatik eta antro-
pologiatik aztertu dela bereziki matriarkatuaren
gaia eta erantzunak etorri direla bi plano ez-
berdinetan. Batzuek, mundu sinbolikoa aztertu-
ta, esaten dute Euskal Herrian, antzinako garai
batean, ez dakigu noiz, mundu sinbologiko eta
mitologiko matriarkala egon zela, eta besteek,
mundu garaikidearen analisia eginda, erantzu-
ten diete gaur egun euskal emakumeak ez direla
sistema matriarkatu batean bizi. Elkarrizketa ho-
rrek ez dauka zentzurik, bi plano ezberdinetan
ari direlako hizketan. Disziplina ezberdinak dira
mitologia eta antropologia. Horregatik esaten dut
historia egin behar dugula.

Mitologiak balio du jakiteko zer pentsatzen
zuen garaiko jendeak, jakiteko zein zen beren



mundu magikoa, baina hori dena oso zaila da
historikoki interpretatzea. Beren pentsakerek
eguneroko bizitzan zer eragin zuten jakitea zaila
da, eta horregatik zalantzan jartzen dut mitolo-
giak balio ote duen historiari buruz hitz egiteko.
Bestetik, antropologiaren ikuspuntutik arrazoi
asko eman dituzte teoria horien kontra egiteko,
baina nire ustez bada arrazoi nagusi bat: Euskal
Herriko gizarte garaikidea idealizatzeko arriskua
ikusten dela. Euskal matriarkatua existitu dela
pentsatzeak bidea eman dezake pentsatzeko
emakumeak agintzen duela gaur, eta hori denok
dakigu ez dela egia. Niri iruditzen zait klasikoa
egin den galdera gaizki planteatuta dagoela.

Zergatik?

Tkuspegi patriarkal batetik sortua delako, eta
gauzak ez direlako beltzak edo zuriak. Galdera
modu horretan planteatzeak errealitate konple-
xuagoak ulertzea eragozten digu. Matriarkatua
egon ez dela pentsatzea, nire ustez, oker han-
dia da, badaudelako gauza kurioso asko mere-
zi dutenak aztertzea, eta hala pentsatuz gero,
ikertu gabe gelditzen direlako. Estrabonek k.a.
lehenengo mendeko bere testuan aipatzen duen
hori, esaterako: ezkonsariaren eta herentziaren
kontu hori. Gizarte patriarkatuetan emakumeek
ematen dute ezkonsaria, baina Estrabonek zioen
hemen gizonek ere ematen zutela eta XVII. men-
deko Lapurdiri buruzko ikerketa batean gauza
bera ondorioztatzen dute. Familiaren antolamen-
duaren inguruan, beraz, badaude ikertzea merezi
duten gauza interesgarriak.

Esana duzu matriarkatua hitza bera dela desego-
kia. Zergatik baztertu beharko genuke?

Mundua interpretatzeko modu dikotomikoa
planteatzen duelako. Greziarrek matriarkatua
erabili zuten patriarkatuaren kontrako gisa, ez

"Matriarkatua hitza
desegokia izateak
ez du esan nahi halabeharrez
auzia bera faltsua denik"

zirelako gai mundu konplexuago bat ulertzeko.
Matriarkatu hitzak galdera itxia bihurtzen du.
Galdera beste modu batean egitea proposatzen
dut nik. Adibidez, ia Euskal Herrian genero rolen
banaketa bestelakoa izan ote den noizbait. 1zan
ere, matriarkatua hitza desegokia izateak ez du
esan nahi halabeharrez auzia bera faltsua denik.
Beraz, nire ustez arbuiatu egin behar dugu ma-
triarkatu hitza, bestela ez diogulako sekula gaiari
ikuspegi historikotik helduko.

Hortaz badaude zantzuak pentsatzeko sistema
patriarkal honen aurretik Euskal Herrian ezberdin
jokatu izan zela genero rol kontuetan. Adibidez?

Bai, badaude oso datu bitxiak iradokitzen du-
tenak hemen garai batean genero rolen banake-
tan ezberdintasunak egon zirela Europako gaine-
rako lekuekin alderatuta. Prostitucion y control
social en el Pais Vasco XIII-XVII artikuluan ai-
patzen dituzte batzuk. Prostituzioa erregulatzen
ari ziren garaiaren inguruko ikerketa da, Europa
osoan prostituzio etxe publikoak irekitzen hasi
ziren garaikoa eta esaten da hemen, EAEn eta
Nafarroa iparraldean, ez zela udal agintariek za-
baldutako prostituzio etxerik dokumentatu, Ez
Behe Erdi Aroan eta ezta Aro Modernoan ere.
Gauza anekdotikoa izan daiteke, baina artiku-
luan aipatzen diren arrazoiak badira aintzat har-
tzekoak, esaten baita hemengo gizarte antola-
mendua ezberdina zela. Ezkondu gabe gelditzen
ziren gizon guztiak kontrolatzeko neurri bat izan
zen prostituzioa arautzea, baina hemen, Euskal
Herrian, harremanak askeagoak ziren eta Eliza
bidez ezkontzeak berak ere ez zeukan horren-
besteko indarrik. Artikuluan diote aztertutako
notario-aktek erakusten dutela oinordetza an-
tolatzen zen ezkontza kontratu guztietatik %31
gizonezkoei zegozkiela eta %49 emakumezkoei.
Hau da, herentziari dagokionez, garai hartako
Lapurdin, ia-ia ez zegoela ezberdintasunik. Juri-
dikoki, beraz, gizonak eta emakumeak berdinak
ziren.

Ezkontzari buruz bada beste aipamenik ere.
Esaten dute euskal gazteek Trentoko kontzilioa-
ren dekretuei eta errege ordenantzei jaramonik
egin gabe trukatzen zituztela ezkontza-promesak
eta formaltasun gehiagorik gabe Jainkoaren au-
rrean elkartutzat hartzen zituztela beren buruak.
Geroago, gurasoen baimenarekin solemnizatzen
zuten ezkontza. Beraz, gauza batzuk badira his-
torikoki aztertzea merezi dutenak.



HODEI ARZAK

Ekiolako zuzendaria

& $% Ainara Argoitia

Elgoibarko eta Mendaroko Ekiola energia kooperatiba
aurkeztu dute, energia burujabetzaren bidean, ener-
gia sortzeko aukeratzat. Energiaren Euskal Erakun-
dearen eta Mondragon Korporazioko Krean ingenia-
ritzaren arteko lankidetzaren emaitza da Ekiola, eta
Elgoibarko eta Mendaroko udalen eta Danobatgrou-
pen babesa dauka. Ekainaren 7ra arte, herritarrei
proiektuaren inguruko informazioa eta aholkularitza
emateko bulego bana zabalduko dute gure bi herrie-
tan. Elgoibarren, Aita Agirreko areto nagusian eman-
go dute zerbitzu hori astelehenetik zapatura (eguaz-
tenetan ez), 10:00etatik 13:00etara eta 16:00etatik
20:00etara. Eguaztenetan Mendaron egongo dira, ju-
bilatuen ondoko lokalean, Elgoibarko ordutegi berean
(elgoibaretamendaro.ekiola.eus).

“Ingurumenarekin
eta energia
burujabetzarekin
daukagun ardurari

erantzuteko
bidea da Ekiola""

Zer arrazoi izan ditzakete herritarrek Ekiolara ba-
tzeko?

Elgoibar eta Mendarokoa sustatzen dugun
hamargarren kooperatiba da eta ziurta dezake-
gu bideragarria dela guztiz, bazkidetza-ekarpen
bidez lortu beharreko diru-kopurua lortu artekoa
Energiaren Euskal Erakundeak jartzen duelako,
hasteko. Bazkideen ekarpen horrekin, Ekiolak
obra finantzatuko du eta energia emango die da-
tozen urteetan, kooperatibak berak duen kostu
prezioan. Herritarrei energia berdea, jasangarria
eta 0 kilometrokoa eskuratzeko aukera ematea



da helburua eta uste dut hori dela arrazoi behine-
na: herritarrek ulertzea burujabetza energetiko
propiorako bidean lehen pauso batzuk emango
dituztela. Motibazio ekonomikoa ere hor dago,
noski, baina gu beti saiatzen gara azaltzen gure-
tzat hori ez dela garrantzitsuena; Ekiola ez dela
herritarren ekonomiarako inbertsiorako proiek-
tua. Ingurumenarekin eta energia burujabetza-
rekin izan dezakegun ardurari erantzuteko bidea
ematen digu Ekiolak.

Edonor izan daiteke Ekiolako bazkide, energia
kontsumoa edozein duela ere?

Zuzendaritzak dio komunitate energetiko bat
izateko -eta hau hala da- parte-hartzaileak izan
behar direla herritarrak, tokian tokiko entitate
publikoak edota enpresa txiki eta ertainak, eta
sustatu ere hori egiten dugu, ez daitezela baka-
rrik herritarrak izan bazkideak. Beraz, horietako
edozein izan daiteke bazkide, energia kontsumoa
edozein duela ere. Faktura bat ekarrita, urte
osoko bolumen energetikoa zein duen kalkula-
tzen diogu guk eta horren arabera azpiegitura
fotovoltaikoko panel kopuru bat esleitzen diogu
kooperatibatik. Modu horretan, sortzen duen
energiaren kopuru bat gordeko dio kooperatibak
bazkideari eta trasladatuko dio fakturara.

Kalkulatu dugu urtean 2.000 kilowatteko ba-
tez besteko kontsumoa duten 650 familiaren
energia beharrak asetzeko gai izango garela
eta bazkide-kopuru horren bila ari gara, baina
ez dago zertan kopuru hori izan. Jendeak batez
besteko kontsumo hori baino handiagoa baldin
badu, bazkide gutxiago beharko ditugu, eta al-
derantziz, baina edonola ere, egin beharreko di-
ru-ekarpena proportzionala izango da beti. Hau
da, kooperatibista bakoitzak ez du kopuru bera
ordainduko; zenbateko hori familia unitatearen
eta haren kontsumoaren araberakoa izango da.

Batez beste zenbateko ekarpena egin beharko
dute bazkideek? Laguntzarik izango dute?

Guk egindako estimazioaren arabera, urteko
batez besteko kontsumoa 2.200 kWh-koa de-
nean, kooperatibista bakoitzak egin beharreko
ekarpena 2.000 bat eurokoa izango da, baina
bai Kreanetik eta bai Danobagroupetik saiatzen
ari gara laguntza extra bat ematen Heziketa eta
sustapen kooperatiborako eta interes publikoko
beste helburu batzuetarako kontribuziotik (CO-
FIP) ekarpen hori 1.600 bat eurora murrizteko.

"Ez da etxean inolako instalaziorik
egin behar. Sare elektrikora
konektatuta dago norbanakoa,
eta handik iritsiko zaio
gero ere energia"

Hiru urte daramatzagu kontu honetan lanean eta
bazkideek egin beharreko ekarpena asko murriz-
tu da denbora horretan. Hasiera batean, 4.000
euro inguru jarri behar zituen bazkide bakoitzak,
baina laguntza handiak lortu ditugu: batetik, Eu-
ropako Next Generation funtsetatik dirulaguntza
jaso dugu, CE Implementa programaren bidez,
eta laguntza horri esker lortu dugu egin beharre-
ko hasierako inbertsio hori 4.000 eurotik 2.400
batera ekartzea. Bestetik, Elgoibarko Udalak
ere interes bereziko obrengatiko hobaria ezarri
dio Obra eta Instalazioen gaineko Zergan (ICIO)
eta horrek eta Gipuzkoako Ogasunak ekarpenari
%15eko kenkaria aplikatzeak ere murriztu dute
egin beharreko diru-ekarpena.

Kooperatibara batu nahi dutenek instalaziorik
egin behar al dute etxean?

Ez. Sare elektrikora konektatuta dago norba-
nakoa, eta handik iritsiko zaio energia. Konplikatu
nahi ez duenarentzat eta etxeko teilatuan eguzki
plakak jarri ezin dituen herritar horrentzat da eki-
men interesgarria Ekiola, edonork parte hartzeko
diseinatua dagoelako. Argitu behar dugu, baina,
Ekiola ez dela autokontsumorako proiektua. Es-
painiako errege dekretu batek zehazten du nor-
bere teilatuan edo bi kilometro baino gutxiagora
dagoen azpiegitura fotovoltaikoa dela autokon-
tsumoari dagokiona, baina beste autohornikun-
tzarako sistema honetan distantzia hori gainditu
egiten da, kooperatibak azpiegitura eraikiko den
lekutik 25 kilometroko erradioan daudenei eman-
go dielako zerbitzua. Gero, komertzializazio es-
kema baten bitartez, kooperatibak sortzen duen
energiaren ekonomia fakturara eramaten da.

Autokontsumo eredua litzateke idealena, bai-
na, autohornikuntzarako beste sistema honetan,
bidesariak ordaindu behar dira, merkaturatzeko
sarea erabiltzen baita. Kalkulatzen da Elgoibar
eta Mendaroko Ekiolako energia-kontsumitzaile
bakoitzari 24 euro/MWh kostatuko zaiola energia

sortzea lehen urtean. Proiektuak 30 urteko bizi-
tza izango du, eta beraz, kontsumitzaile horrek
epe luzera 0so kostu-prezio erakargarrian sortu-
ko du energia.

Bizi garen zonalde honetan egun eguzkitsuak ez
dira hainbeste ere izaten, eta sortu daiteke kezka.
Gure etxeko kontsumo-beharrak %100ean berma-
tuko ditu kooperatibak?

Bai, bai. Egun guztietan ez da energia ko-
puru bera sortzen, jakina, baina urteko balan-
tzea berdintzen dugu guk: urtean zehar sortzen
dugu urtean kontsumitzen dugun beste energia.
Energia sortzeko teknologia ezberdinak aztertu
genituen, baina energia berriztagarrien artean
fotovoltaikoa da herritarren kontsumoari eran-
tzuna emateko eredu egokiena. Jakina, oraintsu
izan dugun itzalaldiaren pareko beste bat ba-
lego, argindar gabe geldituko ginateke, baina
bestela lasai egon daitezke herritarrak ez dire-
lako egun ftristeak eginagatik argindarrik gabe
geldituko.

Handia da dugun energia menpekotasuna. Zer pisu
dauka gaur Euskal Herrian energia fotovoltaikoak?

Energia fotovoltaikoak sekulako garapen tek-
nologikoa izan du azken urteetan, eta horri esker
efizientzia handia lortu da eta kostuak izugarri
merketu dira. Teknologia fotovoltaikoa, beraz,
0s0 konpetitiboa da. Bere mugak dauzka, jakina,
baina gainerako teknologia guztiek bezala. Muga

handiena da eguzki orduetan sortzen duela ener-
gia eta, gurea moduko herrietan, potentzia han-
diagoa behar dugula konpentsatzeko. Energia fo-
tovoltaikoaz ari garenean, ordu baliokidetan hitz
egiten dugu, hori delako unitatea esateko leku
batean zenbat energia potentzial sor dezakegun.
Bada, hemen eta gaur egungo panelekin, 1.200
ordu baliokide sortzen ditugu eta proiektu bera
Andaluzian jarriz gero, 1.800 bat. Beraz, %50
energia gehiago sortuko genuke han kostu berdi-
nean, baina hala ere, izan diren aurrerapenekin
eta horrek ekarri dituen kostuen merketzearekin,
lortu ditugun dirulaguntzekin eta energia modu
kolektiboan sortzeak dakartzan abantaila ekono-
mikoekin asko merketu da dena.

Zer ezaugarri izango ditu Azkarateko planta foto-
voltaikoak? Zer eremu hartuko du?

Magal batean eraikiko dugu, gaur beste ezer-
tarako erabiltzen ez den lur-sail batean eta,
hektarea pasatxoko espazioa okupatuko du eta
urtean 1.416 oMW ekoitziko ditu. Egia da Elgoi-
barren eta Mendaron leku bila ibili ginenean ez
genuela beste aukera askorik ere ikusi proiektu
fotovoltaiko bat eraikitzeko.

Zeintzuk dira epeak?

Hamabost egunen buruan hasiko ditugu obrak
eta azaro-abendurako eraikita egongo da azpie-
gitura osoa, ondoren legeztatzeko prozesua hasi
ahal izateko. Normalean, bigarren hori prozesu lu-



zeagoa izaten da eraikitzea bera baino, baina hiru
urte daramazkigu sukalde-lanetan eta ziurtatuta
daukagu proiektua bideragarria dela. Gure asmoa
da apirila alderako energia likidatzen hastea.

Beste herrietan zer erantzun izan duzue?
Denetarik. Azpeitian sortu genuen lehenengo
kooperatiba, Ekindar, eta han berehala bete zen,
baina Arrasaten, adibidez, gehiago kostatu zitzai-
gun. Toki batzuetan erantzuna beroagoa izan da
eta, beste batzuetan, hotzagoa. Herriaren idiosin-
krazia, merkatu librean argindarrak momentuan
duen prezioa... faktore asko nahasten dira. Leku
gehienetan berehala lortzen dira lehenengo 150
bat bazkide eta gero gehiago kostatzen da bes-
te jende batengana iristea. Argindarraren faktura
asko igotzen denean jendea beroago egoten da,
baina guk ez dugu horrekin jokatu nahi. Guri iru-
ditzen zaigu epe luzerako proiektua dela eta parte
hartuz gero konbentzimenduz parte hartu behar
dela, sinistuta gizarte osoaren onerako ari garela.

Eta 30 urtera zer suposatzen da gertatuko dela
kooperatibarekin?

Jakizu, baina berez diru-partida bat gor-
de dugu eta kooperatibak badauka poltsa bat
proiektua desegiteko. Baina lurra erosi egin
dugu, azpiegitura bera hor izango da 30 urte
barru ere energia sortzen eta kooperatibak era-
bakiko du zer egin: potentziatu, teknologian

"Hamabost egunen buruan
hasiko ditugu obrak eta
azaro-abendurako eraikita egongo da
azpiegitura osoa. Apirila alderako
energia likidatzen hastea da asmoa"

egindako aurrerapenak baliatuta, edo desmun-
tatu. Baina guretzako kooperatiba hauek erre-
minta bat dira jarraitzeko pentsatzen zer egin
daitekeen dauzkagun behar energetikoei eran-
tzuteko, asko daukagulako egiteko eta oso gu-
txi egin dugulako. 2030. urterako kontsumituko
den energiaren %32 jatorri berriztagarrikoa izan
behar dela dio Europako Batasunak eta Ekiolak
bat dator eredu horrekin.

Eta kooperatiba utzi nahiko balu noizbait norbai-
tek?

Irtetea librea da. Hasierako diru-ekarpena
itzultzeko eskatu eta listo. Kooperatibak itzuli
egin beharko dio, beti ere ez bada kooperatibaren
bideragarritasuna zalantzan jartzen. Zalantzan
jarriko balitz, pixkanaka itzuliko lioke jarritako di-
rua. Egin diren irteteko eskaera apurretan, hori
bai, dirua kolpez itzultzea erabaki dute kontseilu
errektoreetan.

HELBURU NAGUSIAK

EKIOLA proiektua

B Mendizaletasunaren jaia izan nahi du
Mendaroko Mendi Equnak

Mendi Eguna antolatu dute Menda-
ron biharko Arno guraso elkarteak,
Lizarpe mendi klubak eta Mendaroko
Udalak, elkarlanean. Bi mendi ibilbi-
de proposatu dituzte, Kilimon ibilbi-
de sareko bi PRak, eta mendi itzulia
egin ondorenerako herri-bazkaria eta
gehiago lotu dituzte. Deialdi irekia
egin dute mendirako, baina bazkari-
tarako izena eman beharra zegoen.
Joan zen barikua zen txartela eskura-
tzeko azken eguna, eta 120 bat lagun
zeuden izena emanda.

& Ainara Argoitia

Ainhoa Gonzalez (Arno),
losu Juaristi (Lizarpe),
Jon Larrafiaga (Arno),

Maite Maiora (Lizarpe) eta
Enetz Ezenarro alkatea.

zerabilkiten ideiari forma eman diote Arno

guraso elkartearen mendi taldekoek eta,
Udalaren eta Lizarpekoen euren laguntzarekin,
Mendaroko estreinako Mendi Eguna antolatu
dute biharko (maiatzak 31). Bi helburu nagu-
siri erantzuten dio ekimenak: batetik, herriko
haurren artean mendizaletasuna sustatzea eta
Arnoren aurtengo mendi-irteeren kanpainari
azken borobil bat ematea eta, bestetik, Lizar-
pe mendi klubekoen ekimenez eta Udalaren
babesarekin Gipuzkoako Mendizale Federa-
zioak seinaleztatutako bi PR edo Ibilbide La-
burrak ezagutaraztea. Eta horretarako, egun
0soko egitaraua ondu dute biharko, herri-baz-
kari eta guzti.

‘ izarpe mendi klubekoek aspalditik buruan

"Denon interes batetik antolatu dugu bihar-
ko eguna, eta nahi genuke urtero errepikatuko
den zerbait izatea aurrerantzean", azaldu du
Jon Larrafiaga Arnoren mendi taldeko kideak:

"Tkasturtean zehar, hilero mendi-irteera bat
antolatzen dugu Arnotik eta pentsatu genuen
azkena, maiatzekoa, Mendaron bertan egitea,
gure bazterrak ezagutarazteko. Kilimon Trail
mendi lasterketaren bi ibilbideak geneuzkan
guk begiz jota, baina hor geunden zalantzan,
zer eta nola egin gure irteeretara batzen diren
guztientzako moduko zerbait proposatzeko, eta
komentatu nion Gotzon Zulaika Lizarpe mendi
taldeko lagunari. Han hasi zen dena. Esan zidan
eurek ere bazebiltzala zerbait egin nahian mar-
katu berri zituzten bi PRak ezagutarazteko eta



proposatu zidan egun osoko plana antolatzea
elkarrekin. Gustatu zitzaion Udalari ere ekime-
na, eta batu zen".

Maite Maiora Lizarpeko taldekideak aitortu du
pozarren hartu zutela eurek Arnokoen deia, bes-
teak beste aukera ikusi zutelako Kilimon bailarari
balioa emateko. "Erakutsi nahi dugu gaur askok
kanpoko mendietan bilatzen duten hori Menda-
ron bertan ere badaukagula, sekulako parajeak
dauzkagulako. Altxor bat da Kilimon bailara hau
eta askok ez dute ezagutu ere egiten. Mendirako
afizioa badugu Mendaron, baina ez Mendaron ber-
tan mendira igotzekoa". Baina gehiago ere bazen
Lizarpekoen buruetan. Haien ustez, herritarren
artean mendizaletasuna sustatzea bada herriko
mendi-bideak urte osoan garbi mantentzeko bidea
ere, eta hori gauza handia da Kilimon Trail mendi
lasterketaren antolatzaileentzat. "Ordu asko eman
izan ditugu urtero bi-hiru lagunek sasi-garbitzeko
makinak hartuta lasterketarako bideak zabaltzen,
jendea ibiltzen ez den lekuetan erraz ixten direla-
ko bideak. Horregatik izan da gure obsesioetako
bat lasterketaren bi ibilbideak markatzea, jendea
erakartzeko", gehitu du Iosu Juaristi Lizarpeko
zuzendariak.

Italiako Premana herriko Girr de Mont mendi
lasterketan ikusitako seinaletika gustatu, hango
marka bat ekarri eta haren trazara sortu zituen
estreinako markak Juaristik berak duela hamar
urtetik gora, eta urte askoan ibili dira urtero bi
bideak markatzen, askotariko markekin, baina
beti berde eta zuriz, harik eta jakin zuten arte SL
edo herri-ibilbideak markatzen zirela kolore ho-
riekin [PR ibilbideen irizpide berberekin diseina-
tzen dira ibilbide hauek, baina askoz laburragoak
izan ohi dira, era guztietako jendeak egin ahal
izan ditzan]. Jo zuten gero Zulaikak eta Juaris-
tik Udalera bi ibilbideak PR gisa markatzeko es-
kaera bidera zezan eskatzera, eta tematu ziren
horretan. Lizarpekoek Udalarekin eta Gipuzkoako
Mendi Federazioarekin izandako urteetako elkar-
lanaren emaitza dira Mendaroko ibilbide sareko
bi PRak: Aranerrekako itzulia (PR-GI-218 matri-
kuladuna) eta Garaluzeko Itzulia (PR-GI-217 ma-
trikuladuna).

Eta bi ibilbide horiek dira Arnok bihar egite-
ko proposatu dituenak, nahiz eta Mendi Egunera
batuko direnen profilak kontuan hartuta, ibilbide
luzea 21 kilometrotik 17ra ekarri duten.

MENDI IRTEERAK ETA GEHIAGO

08:30ean abiatuko dira plazatik ibilbide luzea
egitera batuko direnak, eta ordubete geroago
motza egingo dutenak. Mendaroko eskolako ikas-
leek izena eman behar izan dute baterako zein
besterako, Arno guraso elkartekoek kontrol hori
eraman beharra dutelako, baina nabarmendu dute
biharko mendi-irteeran parte hartzea librea dela
eta edonor batu daitekeela irteera-puntura, izenik
eman beharrik gabe. Ez, ordea, herri-bazkarira.
Bazkaritarako txartela erosi beharra zegoen joan
zen barikurako, eta beraz, txarteldunak bakarrik
inguratu ahal izango dira bazkaritara. Frontoian
egingo dute herri-bazkaria, 14:30ean.

Bazkalostean, antolatzaileek opariak banatu-
ko dizkiete urtean zehar Arnoren mendi-irteere-
tan parte hartu duten eskola-umeei, eta Txola
ta Potxola herriko musika jartzaileek girotuko
dute arratsaldea. Baina horrez gain, sorpresak
ere izango direla aurreratu dute Arnotik. Jai egun
handia izateko osagai guztiak ditu, beraz, bihar-
ko Mendi Egunak m

EGITARAUA

IRTEERA: Herriko Enparantzatik. Luzekoak
08:30ean, eta motzekoak, 09:30ean.

IBILBIDE LUZEA: Aranerrekako itzulia (PR-
GI-218 matrikuladuna) Kilimon Trail mendi las-
terketa luzearen parekoa da, 21 kilometrokoa,
baina bihar ez dute osorik egingo. Herriko En-
parantzan hasi eta zuzenean Lizarrolara arteko
bidea egingo dute. Handik Larraskandara igoko
dira eta Otarretik bueltan Erentzarantz hartuko
dute, Usabietako zuloan motzekoekin batzeko.
Lau ordu eta erdi pasatxo beharko dituztela kal-
kulatu dute ibilbidea osatzeko.

IBILBIDE MOTZA Garaluzeko Itzulia (PR-
GI-217 matrikuladuna) laburragoa da, Kilimon
Trail lasterketa motzaren ibilbidearen trazara
sortutakoa. 10,2 kilometroko ibilbidea da, 770
metroko desnibela duena, eta hiru ordu eta
erdian egitekoa. Herriko Enparantzan hasi eta
Keretxudian gora (Zortzi kurba) egingo dute Li-
zarperantz. Aurretik elkartuko dira, baina, luze-
koekin, Usabietako zuloan.

B Erromatarrak Euskal Herrira iritsi ziren garaiaz
hitz egingo dute gaur Mendaroko arkeologia zikloan

uharri elkarteak eta Euskal Herriko Uniber-
Stsitateak Udalaren babesarekin antolatu

duten arkeologia zikloko azkeneko hitzal-
dia emango du gaur Jagoba Hidalgo arkeolo-
goak Mendaroko udaletxeko udalbatza aretoan,
19:00etan hasita. Nola aldatzen diren gauzak...
La llegada de Roma a la costa de Euskal Herria
izenburua du hitzaldiak, eta erromatarren iritsie-
raz jardungo da Hidalgo, gazteleraz.

Euskal Protohistoriako gizarte indigenei bu-
ruzko doktorego-tesia bukatzear da Hidalgo,
eta gizarte indigena haiek erromatarren koloni-
zazioarekin izan zuten harremana aztertzen ari
da besteak beste. Alvaro Arrizabalaga EHUko ar-
keologo eta arkeologia zikloaren antolatzailearen
esanetan, interes handiko aldia izan zen hura,

baina testu klasikoek ekarpen txikia egin izan
dute aldi hari buruz. Arkeologikoki ere gutxi lan-
du den aroa dela dio, baina egin direla ahalegin
batzuk barduliarrak, baskoiak, karistiarrak eta
autrigoiak noraino iritsi ziren argitzeko M

Gazta eta artisau azoka ospatuko dute domekan, Mendaron

Udalak antolatuta gazta eta artisau azoka
egingo dute Mendaron domekan. Hiru gaztande-
gik jarriko dute postua: Goienetxe mutrikukoak,
Egotza soraluzearrak eta Mausitxa elgoibarta-
rrak, eta sagardoa ere egongo da dastagai @

Bi euroan hiru gazta pintxo dastatu ahal izan-
go dira, eta bost euroan, sagardo tragoxka bat
edan eta hiru gazta pintxo jan ahal izango dira.
11:00etan emango diote hasiera azokari eta
14:00ak arte egongo da jan-edanerako aukera M

Bikustik taldeak kontzertua emango du
gaur Mendaroko Uztargi tabernan

Jubilatuentzako dantzaldia eta
txokolate jana, bihar, Mendaron

Patxi Zabaleta eta Jon Gurrutxaga musikari el-
goibartarrek osatutako Bikustik taldeak kontzertua
emango du gaur, barikua, Mendaron. Uztargi ta-
bernako terrazan izango da, 19:30ean. Domekan,
berriz, Donostian joko dute, Saguesen 18:00tan M

Mendaroko jubilatuek egun handia izango
dute bihar. Izan ere, Udalak dantzaldia eta txo-
kolate jana antolatu ditu haientzat Aizpe elkar-
tean, hango zuzendaritzakoen laguntzarekin. Jo-
seba DJak girotuko du arratsaldea ®

Elgoibarko Udalak 205.452 euroko dirulaguntza
emango die aurten herriko ikastetxeei

. Igoibarko Udalak hitzarmen bateratua si-

. natu du herriko ikastetxeekin  Bizitzarako
— prestakuntza euskaraz programaren bai-
tan, eta ikasturte honetarako 205.452 euroko
dirulaguntza emango die (211.859 eurokoa izan
zen aurreko ikasturtean). Dirulaguntza Udaleko
Hezkuntza, Gizarte Ongizate, Euskara, Berdin-
tasun, Sustapen Ekonomiko eta Enplegua eta
Haur, Nerabe eta Gazteen Sustapenerako sailek
bideratu dute.

Hitzarmena honakoek sinatu zuten: Elgoi-
barko alkate Maialen Gurrutxagak; Elgoibar
Ikastolako zuzendari Ion Vazquezek; Herri
Eskolako zuzendari Nerea Gorostizak; IES El-

goibar BH Institutuko zuzendari Jone Agirrego-
mezkortak; MEKA Lanbide Eskolako zuzendari
Jose Mari Beristainek, IMH Campuseko zuzen-
dari Ixaka Egurbidek, eta CEPAko zuzendari
Fernando Gomezek. Honakoak dira zenbate-
koak:

m Elgoibar Tkastola: 60.699 €

m Elgoibarko Herri Eskola: 29.986 €
mIMH: 72.000 €

m Meka Lanbide Eskola LHII: 13.000 €
m Elgoibar Arreiturre BHI: 27.967 €

m CEPA Eibar-Eibarko HHI: 1.800 €

Mari Jose Estibaritzek irabazi du '11 ikasteko!" jolas-lehiaketa

Euskaraldiak iraun duen 11 egunetan Elgoi-
barri buruz apur bat gehiago jakiteko jolas-lehia-
keta antolatu du Elgoibarko Izarrak, Udalaren
laguntzarekin, eta partida guztietako puntuak
batuta, Mari Jose Estibaritz izan da txapelduna,
87 punturekin. Flyschean barrena itsasontzian
egiteko bidaia irabazi du 11 lagunentzat. Begi
Bistan enpresak eman du saria.

11 egunetan, Elgoibarri buruzko 11 gal-
dera erantzun behar izan dituzte lehiaki-
deek, eta hauek izan dira 11 onenak:
MariJoseEstibaritz...........cooooiiiin 87
RafaAlvarez..........oooiiii i 77
Amaia Arrizabalaga...............o 74
Eider Iriondo... ..o 71
LoreBereziartua..........cooovviiiiiiiiiin. 69
Naiara Martin........cooiiiiiiiii i, 67
Andres Alberdi.........coiiiiii 67
OlatzAstigarraga..........ooovvvviiieeeena. .. 61
Nerea RUIO. ...oovvvvvi 56
AlaitzAlberdi......ooooii 56
Euskaraldia........cooooiiiii 55




24 KULTURA

San Bizente hotza, neguaren bihotza:
Urtarrilaren 22a da San Bizente eguna.

Korrontzirekin jo ordez, Queen Gaua errepikatuko du
Elgoibarko Udal Musika Bandak ekainaren 6an

orrontzirekin  ematekoa zuen aurtengo
Kkontzertu berezia Elgoibarko Udal Musika

Bandak ekainaren 6an, baina azken ordu-
ko arazo teknikoak tarteko, bertan behera laga
dute kontzertu hori. Horren ordez, Queen Gaua
errepikatuko dute. Kalegoen plazan izango da,
22:30ean. Jon Gurrutxagak jarriko du ahotsa,
Patxi Zabaletak gitarra joko du eta Andoni Mu-
jikak baxua. Duela bi urte estreinatu zuen Udal
Musika Bandak ikuskizun hau, eta ordutik hain-
bat aldiz errepikatu dute emanaldia; azkenekoz
Mendaron, maiatzaren 9an. Talde britaniarraren
abesti ezagunenak interpretatuko dituzte.

Sanbartolomeetako Ume eta Nerabeen egunetako kamisetarako
irudi lehiaketa antolatu dute

Umeen Eguna abuztuaren 28an izango da,
eta Nerabeen Eguna, berriz, abuztuaren 29an.
Atxutxiamaikak  bi egun horietarako hainbat
ekimen kudeatuko ditu, eta horietako bat, ka-
miseten irudi-lehiaketa izango da. Elgoibarren
eskolaratutako LH eta DBHko ikasleek hartu de-
zakete parte, eta lanak aurkezteko azken egu-
na ekainaren 11 izango da. LHkoek Umeen
Eguneko lehiaketan hartu dezakete parte, eta
DBHkoek, Nerabeen Egunekoan. Irudiak trazua
bakarrik izan dezake; betegarririk gabe. Lanak
aisia@elgoibarkoizarra.eus helbidera bidali edo
Elgoibarko Izarraren bulegoan entregatu behar
dira. Irudiarekin batera, sobre txiki batean,

izen-abizenak eta harremanetarako telefono
zenbakia idatzi behar dira.

Gidabaimena ateratzeko azterketa euskaraz egiteagatik
sariak zozkatuko ditu Elgoibarko Udalak

Eusko Jaurlaritzak eta Euskadiko Autoes-
kolen Federakuntzak abian jarri duten Gida-
baimenak euskaraz! ekimenarekin bat egin
du Elgoibarko Udalak, eta gidabaimeneko az-
terketa euskaraz egiten duten gazteen artean
300 euroko hiru erosketa bonu zozkatuko
ditu. Zozketan parte hartzeko hainbat baldin-
tza bete behar dira: Elgoibarren erroldatuta
egotea, 16 eta 29 urte izatea eta azterketa

teorikoa euskaraz egin eta gainditzea urta-
rrilaren letik urriaren 30era bitartean. Zoz-
ketan parte hartzeko, emaila idatzi behar da
euskara@elgoibar.eus helbidera, ondorengo
dokumentuekin:

o Jkastaroaren eta/edo azterketaren matrikula
ordaindu izanaren bankuko agiria

o Azterketa teorikoa euskaraz gainditu izanaren
agiria.



Mendaroko Udalak
18.600 euroko
dirulaguntza emango dio
Elgoibarko Izarrari

. netz Ezenarro Mendaroko alkateak eta
. Amaia Sastre Elgoibarko Izarrako presi-
L— denteak lankidetza hitzarmena sinatu dute
2025erako. Mendaroko Udalak 18.600 euro-
ko dirulaguntza emango dio aurten elkarteari,
BARREN aldizkariaren inguruko jarduerak gara
ditzan. Elgoibarko Izarratik eskerrak eman diz-
kiote Mendaroko Udalari, Barren komunikazioa
proiektuari eskaintzen dion laguntzarengatik.
Izan ere, Elgoibarko Izarraren ustez, ezinbes-
tekoa da administrazioaren eta herri ekimena-
ren arteko elkarlana, euskara eta euskal kultura
sustatzeko.

KULTURA 25

'Nortasun Agiria' bakarrizketa emango du gaur
Zuhaitz Gurrutxagak Elgoibarko Herriko Antzokian

Zuhaitz Gurrutxaga umoregile elgoibartarrak
Nortasun Agiria bakarrizketa aurkeztuko du gaur,
Elgoibarko Herriko Antzokian. Hirugarren bakar-
kako lana du honako hau eta aurrekoetan bezala,
bizipen pertsonaletan oinarrituta osatu du kon-
takizuna. Besteak beste bikote erlazio haustura
batek sortutako minaz, euskaldun ona izatera

iristea zein den zailaz, edota TOC (Nahasmendu
Obsesibo  Konpultsiboa) gaitza pairatzeak sexu
harremanetan eragin ditzakeen buruhausteez
ariko da oholtzan. 19:00etan hasiko da emanal-
dia, eta sarrerak salgai daude herrikoantzokia.eus
webgunean. Emanaldia hasi aurretik txarteldegian
bertan ere egongo da sarrerak erosteko aukera.

Lore Bereziartuak eta haren alaba Luma Etxanizek irabazi dute
Atxutxiamaikak Euskaraldirako antolatu duen lehiaketa

LHko umeak dituzten familientzako lehiaketa
antolatu du Atxutxiamaikak Euskaraldirako, eta
Lore Bereziartua eta Luma Etxaniz alabak izan
dira irabazleak. 11 egunetan difuminatutako irudi
bat zabaldu du Atxutxiamaikak Instagramen, eta
irudi hori asmatzea zen helburua. Bederatzi pun-
tu eskuratu dituzte irabazleek. Udalak babestu du
lehiaketa, eta saria Kultura Sailak emandakoa da:
lau lagunentzako sarrerak Herriko Antzokian eus-
karazko ikuskizunen bat ikusteko. Irabazleak jaso
duen sari berbera zozkatu dute parte-hartzaileen
artean, eta Ainhoa Andonegi eta bere alaba Eire
eta Irati Soraluze izan dira saridunak.

Unai Zabalo podiumaren atarian geratu da
Espainiako txapelketan

- spainiako Txirrindularitza Paralinpiarretako
. Ixapelketa jokatu zuten joan zen astebu-
L ruan Galiziako Friol herrian, eta Euskadiko
selekzioa ordezkatu zuen Unai Zabalo Murillok, li-
neako zein erlojuaren aurkako probetan. Erlojua-
ren kontrakoan seigarren postuan sailkatu zen,
MC4 kategorian. Damian Ramos gailendu zen
kategoria horretan, Parisko Joko Paralinpiarretan
brontzezko domina irabazi zuen txirrindulari ga-
liziarra. Lineako proban ere aurrenekoekin lehian
aritu zen Zabalo, eta gertu izan zuen podiumera
igotzeko aukera. Laugarren postuan sailkatu zen,
hirugarrengoarengandik 30 segundora. Erlojua-

ren aurkakoan moduan, Damian Ramos gailendu
zen MC4 kategorian.

Zegama Aizkorri mendi maratoian lehiatu dira Mayi Mujika eta Maite Maiora

Begi guztiak Zegama-Aizkorrin jarrita izan
zituzten joan zen asteburuan mendi lasterka-
riek eta zaleek. Zegama-Aizkorri XI. Kilometro
Bertikala jokatu zuten barikuan, eta mendi ma-
ratoi entzutetsuaren 24. edizioa domekan. Mayi
Mujika eta Maite Maiora izan ziren Elgoibar eta
Mendaroko ordezkari bakarrak mendi mara-
toian. Oraingoan aurreneko postuetatik urrun
sailkatu ziren arren, maila onean aritu ziren:
27. postuan sailkatu zen Mujika (05:18:28) eta
34. postuan Maiora (05:25:46). Emakumez-
koetan Sara Alonso donostiarrak irabazi zuen
lasterketa, 4:27:25eko denborarekin. Maiorak
bederatzigarrez parte hartu du aurten, urte
guzti horietan denetariko bizipenak eduki ditu
eta guztietatik ikasi du zerbait, lasterketa joka-
tu aurretik esan zuenez. Garaipena eta erreko-
rra lortu zituen mendaroarrak 2017ko edizioan,
4 ordu eta 34 minutuko markarekin, baina,
erretiratzea eta proban min hartzea zer den ere
ezagutu ditu, bere berbetan "dena eman" dion
mendi lasterketan. Horregatik, bizirik dirau Ze-
gamarako daukan ilusioak. Aurtengoan "marka
txukun" bat eginda proba bukatzea zuen hel-
burua.

Ifligo Lariz eta Ainhoa Lendinez Zegama-Aiz-
korriko kilometro bertikalean lehiatu ziren, eta
biek egin zuten hamaisegarren, batak gizonez-

koetan eta besteak emakumezkoetan. Larizek 39
minutu eta 5 segundoan osatu zuen Arriaunditik
(505 m.) Iraulerako (1.520 m.) igoera eta 52 mi-
nutu eta 27 segundoan Lendinezek. Iu Net Puig
kataluniarra gailendu zen gizonezkoetan (35:42)
eta Naiara Irigoien burlatarra emakumezkoetan
(44:13).



Sanloko bost taldek
jokatuko dituzte
Gipuzkoako Kopako
finalak asteburuan

ipuzkoako Kopako sei final jokatuko dituz-
Gte asteburuan Olaizaga kiroldegian, eta

Sanloko taldeak lehiatuko dira horietako
hirutan. Horiez gain, Sanloko Deuko eta Neurri
taldeak ere ailegatu dira finalera, baina etxetik
kanpo lehiatuko dira. Jubenil emakumezkoen
Deuko Izarrak Egia Seikar taldearen aurka joka-
tuko du finala, domekan, Donostiako Egia kirol-
degian (12:00). Kadete nesken Neurri taldeak,
berriz, Urnieta Ifiaki Mecanizados taldea izango
du aurkari finalean, Urnietako kiroldegian, do-
mekan, 12:00etan. Alcorta Forging Group, Piz-
zeria Salento eta Cimde dira Gipuzkoako Kopa-
ko finalak etxean jokatuko dituzten Sanloko hiru
taldeak. Alcortak Ordizia izango du aurkari (za-
patuan, 12:30ean), Pizzeria Salentok Urola (za-
patuan, 19:30ean) eta Cimdek Zarautz (dome-
kan, 13:00etan).

Eskubaloia plazara

Eskubaloia sustatzeko eta gaztetxoei ezagu-
tzera emateko ekimenak antolatu ditu Sanlok.
Batetik, Eskubaloia Plazan izeneko ekitaldia an-

Munduko Gravel Txapelketa
jokatzeko sailkatu da
Iban Gonzalez txirrindularia

Azken urteetan txirrindularien artean
modan den modalitatea da gravel bizi-
kletena, eta lasterketen eskaintza ere
ugaritzen ari da. Iban Gonzalez Ferro el-
goibartarra gravel bizikletentzako World
Series txapelketako proba batean lehiatu
zen, martxoaren 29an, Elvasen (Portu-
gal), eta han lortutako emaitzari esker,
Munduko Gravel Txapelketa jokatzeko
sailkatu da. Herbehereetako Zuid-Lim-
burg eskualdean jokatuko dute Mundu-
ko Gravel Txapelketa, urriaren 11n eta
12an, UCIk antolatuta.

tolatu dute domekarako (ekainak 1). 11:00etatik
aurrera egingo dute ekitaldia Kalegoen plazan
(euria egingo balu, IMH kiroldegian), eta Sanlotik
2013tik 2016ra jaiotako neska-mutilak animatu
dituzte parte hartzera. Bestetik, ekainaren 20ra
bitartean zabalik edukiko dituzte Eskubaloi Es-
kolako ateak, 2013tik 2016ra bitartean jaiotako
gaztetxoek eskubaloia probatzeko aukera izan
dezaten. 2013an jaiotako neska-mutilak aste-
lehen eta barikuetan hurbildu daitezke Olaiza-
gara, 16:45etik 17:30era. 2014an jaiotakoek
asteazkenetan izango dituzte saioak, 18:00eta-
tik 19:00etara. Azkenik, 2015 eta 2016 urtee-
tan jaiotakoek ere asteazkenetan joan beharko
dute, 17:00etatik 18:00etara. Izen-emateak
sanlo.net webgunearen bidez egin behar dira.
Informazio osoagorako: sanlolatxo@gmail.com
eta 688 735 446.

130 umek hartu dute parte Igeriketa Egunean

patuan Olaizagako igerilekuetara. 130 nes-

ka-mutilek hartu zuten parte Elgoibarko
Igeriketa Taldeak antolatutako ekitaldian. An-
tolatzaileak pozik daude gaztetxoek erakutsi
zuten konpromisoarekin eta jarrerarekin, eta
Igeriketa Egunak izan zuen harrera beroarekin.
Elgoibarko eta Mendaroko igerilariek hartu zu-
ten parte, LHko 1. mailatik 6. mailara arteko
eskola umeek. Igeriketa Eskolako haurrek be-

]:geriketa Egunak jai giroa eraman zuen za-

ren trebetasuna erakusteko aukera izan zuten
estilo desberdinetako erakustaldi txiki baten bi-
dez, eta gainerako haurrek 25 eta 50 metroko
igeri-saio bana egin zuten. Ondoren, igerilekua
modu librean erabiltzeko aukera izan zuten, be-
tiere jolasa, kirola eta elkarbizitza uztartuz. EKi-
men honenn helburu nagusietako bat haurren
artean igeriketarekiko zaletasuna sustatzea eta
kirolaren balioak transmititzea dela azaldu dute
antolatzaileek

Pilota Eguna egingo dute gaur plazan

Pilota Egunarekin bukatuko dute ikasturtea La-
gunak Pilota Eskolakoek, gaur. 9 eta 11 urte bitar-
teko 66 pilotarik adinka jokatuko dituzte partidak,
Kalegoen Plazako frontoian, 18:00etatik aurrera.
Amaieran guztiek jasoko dute oroigarria, eta pla-
zara gerturatzen diren familia eta herritarrei txo-
rizo egosia banatuko diete, Baltasar elkartekoek
prestatuta. Otero pilotagileak ere jarriko du pilota
postua plazan. Euria egingo balu Ikastolako fron-
toian egingo dute Pilota Eguna.

Aurrera doa Mendaroko frontenis txapelketa

Gazte Asanbladak antolatutako frontenis txapelke-
ta jokatzen dihardute Mendaron. Gizonezkoen zortzi
bikotek eman dute izena, emakumezkoen zazpik eta
nerabeen bostek. Partidak eguazten eta eguenetan jo-
katzen dituzte, Gofiati frontoian, 18:00etatik aurrera.
Finala uztailaren 23an izango da. Iazko txapelketan
hemezortzi bikote lehiatu ziren gizonezkoetan eta Axu-
lar Agirregabiriak eta Ander Aberasturik irabazi zuten.
Zortzi bikote lehiatu ziren emakumezkoetan eta Ane
Landa mendaroarrak eta Miren Gisasola eibartarrak

osatutako bikotea gailendu zen.

Gipuzkoako Itzulia: Elgoibarko etapa
Laia Puigdefabregasentzat eta
azken sailkapen orokorra Maite Urteagarentzat

. lgoibarren amaitu zuten
— domekan Emakumeen
b Gipuzkoako  Itzuliaren
bosgarren edizioa. Kadete,
junior, 23 urtez azpiko eta eli-
te mailako txirrindulariak ari-
tu ziren lehian hiru egunetan.
Barikuan hasi zuten proba,
Urnietan, Ordizian jokatu zu-
ten bigarren etapa, eta Elgoi-
barren azkenengoa. Elite eta
23 urtez azpikoen kategorian
Laia Puigdefabregasek (Vipeq
Team) bakar-bakarrik gurutzatu zuen helmuga,
88,9 kilometroko ibilbidea 02:22:36ko denboran
osatuta. Irabazleak zazpi segundoko aldea ate-
ra zion hirukote bati: Claudia Sanchez (Tenerife
Bike Point La Sede), Maite Urteaga (Grupo Eu-
len-Nuuk) eta Alba Codony (Baix Ter Club Cic-
lista).

Sailkapen orokorrean Maite Urteaga Sorazu
(Zumaia, 2000) txirrindularia gailendu zen. Zu-
maiarra 2022. urtean hasi zen txirrindularitzan
eta Idotorbeko Igoera izan zen urte hartan jo-
katu zuen aurreneko probetakoa. Iazkoan ere

lehiatu zen eta errekorra ondu zuen, hiru urtean
egin duen aurrerapen itzela agerian lagaz. Mendi
lasterketetan ere lehiatzen da eta berak iraba-
zi zuen apirilean Kilimon Trail lasterketa motza.
Orain, nazioarteko partaidetza duen Gipuzkoako
Itzulia irabazi du. Junior kategorian Andoaingo
Txirrindulari Eskolako Irati Aranguren izan zen

indartsuena, Ordiziako eta Elgoibarko etapak
irabazita. Azkenik, kadeteetan Maixa Odriozola
izan zen azkarrena (Zu-K Limousin) Elgoibarko
etapan eta sailkapen orokorrean Lluna Jimenez
txirrindulari kataluniarra (Baix Ter Women's Aca-
demy) gailendu zen.

WEBGUNE BERRIA! Bisita gaitzazu! www.inmobiliariamikel.com

Mikel Leon

inmomikel@gmail.com

747 459 343

Eskaintza

Adinekoak zaintzeko eta etxeko
lanak egiteko prest nago, orduka.
Esperientzia daukat. 642 180 611

Eskaerak

Adinekoak edo umeak zaintzeko
prest nago, baita garbiketak lanak
egiteko ere. Sukalde laguntzaile
moduan ere esperientzia daukat.
Erreferentzia onak ditut.

604 855 097

Gizonezkoa eskaintzen da adine-
koak zaintzeko, orduka edo etxe-
ko langile moduan. Titulua daukat.
603 727 067

Adinekoak edo umeak zaintzeko
prest nago, orduka. Esperientzia
daukat. 643 505 827

Adinekoak zaintzeko prest nago.
Esperientzia daukat.614 114 360

Adinekoak zaintzeko prest nago,
orduka edo asteburuetan. Titulu
soziosanitarioa daukat, eta urtee-
tako esperientzia. 643 505 662

Adinekoak zaintzeko prest nago.
Gauetan ere bai. 643 116 138

Adinekoak zaintzeko eta etxeko
lanak egiteko prest nago, orduka.
Esperientzia daukat. 642 180 611

Adinekoak zaintzeko eta etxeko la-
nak egiteko prest nago, orduka edo
etxeko langile moduan. Esperien-
tzia daukat. 612 540 008

Adinekoak zaintzeko prest nago,
arratsaldez astean zehar edo as-
teburuetan. Titulu soziosanitarioa
daukat eta paperak legez.

631 020 169

1955ean jaiotako elgoibartarrek
bazkaria egingo dute ekainaren
21ean, Sigma jatetxean. 12:30ean
izango da harrera, eta falta dire-
nen omenezko ekitaldia, parro-
kian. Ondoren, argazkia atera eta
13:00etan luntxa, Tantakan. 65
euro ordaindu behar dira ekaina-
ren 17rako Laboral Kutxako kon-
tu honetan: ES15 3035 0007 27
0071146036

1960an jaiotakoen kinto bazkaria,
ekainaren 7an. 12:00etan argaz-
kia aterako dute Zubi Ondo elkar-
tean eta luntxa egingo dute ber-
tan. 15:00etan bazkaria Sigman,
dantzaldia barne. 65 euro ordain-
du behar dira, Laboral Kutxan,
izen-abizenak  zehaztuta. ES71
3035 0007 2300 7113 8822

Merkatu txikiko iragarkiak
bi astez argitaratzen ditugu.
Salmenta eta alokairu iragarkiak
ordaindu egin behar dira.

Etxebizitzak, garajeak eta lokalak:
18€ (alokairua) - 22€ (salmenta).
Autoak saltzea: 18€ .
Bestelakoak: 10€.
Iragarkiari erretratua jarriz gero,
6€ gehiago ordaindu behar dira.

BAZKIDEENTZAKO PREZIOAK:
Etxebizitzak, garajeak eta lokalak:
15€ (alokairua) - 20€ (salmenta).

Autoak saltzea: 15€.
Bestelakoak: 8€.
Iragarkiari erretratua jarriz gero,
5€ gehiago ordaindu behar dira.

@uml] wlores

bakia: 749

660 969 679

Comeip Soars de Clegios
r v ke e Fes

I-L--M- Nl sl e

Nire bizilagunen komunitatean zutabe aizunetatik pa-
satzen ziren hondakin-uren hodiak konpondu dituzte. Zu-
tabeak kendu eta hodiak sabaitik pasatzea lokalen onu-

ROSA M?
PINTADO

Etxaldeen Administraziorako-Gradu ikasketen —ardu-
raduna Alcala de Henareseko Unibertsitatean, eta Gi-
puzkoa, Bizkai eta Arabako, Errioxako eta Kantabriako
ikastetxeetan. Zuzenbidean lizentziatua. Kolegiatu zen-

rarako izan da. Lokalen jabeak eskatu du lokal guztien
hedadura estaliko duen sabaia eraikitzea. Eskatu al deza-
ke lokalen jabeak sabai hori egitea? Hori hala balitz sabai
guztia estali beharko litzateke ala hodiak estaltzen dituen
zatia baino ez?

Galdera honen oinarria da komunitatea derrigortuta al dagoen
kalte estetikoak ordaintzera lanak guztien elementuak konpon-
tzeko egiten direnean, baina jabetza pribatu bati eragiten dio-
tenean. Nire ustez, eskatu daiteke sabai hori jartzea, baina ez
lokal guztian, hodiak estali behar diren gunean baino ez, hor egin
baita kalte estetikoa. Horrelakoetan, kalte estetikoak, komunita-
teak ordaindu behar ditu, bere ardurapean baitaude ezbeharrak
eragindako kalte guztiak.

Aholkua: Lanak lokalean izan diren kalte guztiak kon-
pontzeko izan behar dira, baita estetikoak ere. Beraz,
lokalen jabeak eska dezake obra hauek egitea lokalaren
itxura egokia errespetatuz.

rosapf@telefonica.net

ﬁ-’ AHOLKULARI KOLABORATZAILEA
"F San Bartolome, 2

Argazkiak eguazten eguerdia (12:00ak) baino lehen ekarri
behar dira BARRENeko bulegora, barren@elgoibarkoizarra.
eus e-postara edo (% 688 655 658 bidalita.

Zorionak, Anie,
asteazkenean

2 urte egin
zenituelako. Patxo
handi bat etxeko
guztion partez.

Zorionak, Leire!
Asteazkenean 7
urte! Oso ondo
pasatu zure egu-
nean! Muxu bat!

Zorionak, Malen,
asteazkenean 7
urte egin zeni-
tuelako. Ederki
ospatu genuen!
Muxu handi bat
etxekoen, eta
bereziki, ahizpa
Naroaren partez.

———

EXPRESS ESKAINTZAK!

Zorionak, Nuria!
Oso ondo pasatu
genuen igandean.
Familiakoen eta
lagunen partez.

Zorionak, Jone,
maiatzaren 23an
9 urte bete zeni-
tuelako. Etxeko
guztion partez
muxu bat.

'IMILARBIRE

Ubitarte, 11 - 943 741 487 - bire@milar.es

Ezagutu udaberri-udara denboraldiko ehunak! A
Ohazalak eta edredoiak P TR,

ﬁ Nordikoentzako zorroak “‘«g‘ Ry A
lzarak e =
LAG UNAK Toallak o ;‘?’E?‘:“
colchonaria textil hogar Tapizatuak Milaka ehun aukeran! ' :"‘_...v:{_* 'y.f::‘

GORBEA

Ez geratu tokirik gabe!

Trinitate jaietarako
egin zure erreserba!

@ @gorbea.eus
Q santaAna, 10 ‘B 943 288 180

.
.
'
°

Karta, menu itxiak, ezkontzak,
urtebetetze festak, hamaiketakoak, catering-a...




32 AGENDA

30 BARIKUA

18:00 Pilota Eguna. Lagunak Pilota elkarteak
antolatuta, Kalegoen plazan.

19:00 Bakarrizketa: 'Nortasun agiria'. Zuhaitz
Gurrutxaga elgoibartarrak aurkeztuko du, He-
rriko Antzokian.

19:30 Kontzertua: Bikustik. Mendaroko Uztargi
tabernan.

31 ZAPATUA

08:30 Mendaroko I. Mendi Eguna. 17 kilome-
troko ibilbidea egitera doazenentzako irtee-
ra-ordua, udaletxe aurrean.

09:30 Mendaroko I. Mendi Eguna. 11 kilome-
troko ibilbidea egitera doazenentzako irtee-
ra-ordua, udaletxe aurrean.

10:00 Azoka solidarioa. Katueder elkarteak an-
tolatuta, King Kong-en.

17:00 Jubilatuentzako dantzaldia, Mendaron,
Aizpen.

EKAINAK 1

10:30 Eskubaloia Plazara. Sanlok antolatuta,
Kalegoen plazan.

11:00 Gazta Eguna, Mendaron. Plazan.
18:00 Antzerkia: 'Ai eneeee...'. Jubi antzerki
taldeak aurkeztuko du, Jubilatuen Biltokian.

ELGOIBAR - DEBA

Uzur

EKAINAK 2

18:00 Hausnarketa taldea: 'Emakume objek-
tuaren sufrimendua’. Loredi Salegik gidatuko
du saioa, Lilan.

19:15 Talde instrumentalen kontzertua. Musika
Eskolako auditoriumean.

EKAINAK 3

16:30 Etxez etxeko zaintza zerbitzuari buruz-
ko aholkularitza zerbitzua, Merlin Medinarekin.
Lilan. Txanda hartzeko: 688 640 983 / elgoibar-
zaintza@gmail.com

18:30 Hitzaldia: 'Alzheimerraren trabesia:
diagnostikotik zainketaraino'. Duintasuna elkar-
teak antolatuta, Kultur Etxeko hitzaldi gelan.
19:15 Talde instrumentalen kontzertua. Musika
Eskolako auditoriumean.

EKAINAK 5

19:00 Kurtso amaierako kontzertua. Musika
Eskolak antolatuta, Herriko Antzokian.

EKAINAK 6

18:30 Kale margo lehiaketako artelan irabaz-
leen erakusketa. Egur arte tailerrak antolatuta,
hilaren 14ra arte, Kultur Etxeko erakusketa
gelan.

19:00 Dantza jaialdia. Inazio Bereziartua mu-
sika eta dantza eskolak antolatuta, Kalegoen
plazan.

22:30 Kontzertua: Queen Gaua Udal Musika
Bandak emango du, Kalegoen plazan.

San Frantzisko, 21 - Elgoibar - 943 740 359
www.uzurioptika.com

2x1 markako
betaurretakoetan

Ekainaren 1 etik 30era




IKASTOLAREN EGUNA

30 BARIKUA

16:20 Ikastola irteeran, Ikastolako txaranga-
ren emanaldia eta soka saltoa taldean.
18:30 'Etxeparanga’ taldearekin kalejira.
Seaskako Etxepare Lizeoko txaranga da.
Ikastolak antolatuta, Ikastola Egunaren bai-
tan. Lekuederren hasiko da.

31 ZAPATUA
10:30 Diana, Kalegoen plazatik Ikastolara.

11:00 Bideokliparen aurkezpena, Moru gelan.

11:00 Ikastolako bisita gidatuak. Bulegoko
eskaileretan.

11:00 - 12:00 [ Hko ikasleentzako jolasak.
12:00 - 13:30 Ikasle, familia eta langileen
arteko erronka. Pistetan.

14:30 Bazkaria.

Ondoren, marrazki eta soka salto lehiaketa-
ko eta erronkako sari banaketa.

18:30 Ikastolatik Maalara, musikaren errit-
mora.

18:30 Kilometroetako abestiaren aurkezpe-
na. Maalako parkean.

20:00 Kontzertua, Ufal taldearekin. Maalan.
21:30 Erromeria, Muxutruk taldearekin.
Maalan.

AZKEN ZAPATUKO FERIA

31 ZAPATUA

9:00 Baserrietakoek eta Artalde taldekoek
euren produktuak jarriko dituzte salgai, Kale-
barren plazan.

11:00 Txosna zabalduko dute Altzolako auzo
elkartekoek.

12:00 Umeentzako tailerrak, Kalebarren
plazan.

Eguerditik aurrera, ganadu erakusketa,
Kalebarren plazan.

AGENDA 33

Zinea Herriko Antzokian

ToOW CRUISE

'Misién imposible: sentencia final'
31, zapatua: 19:00 / 22:15
1, domeka: 19:00
2, astelehena: 21:00

2025eko botika ordutegiak:
09:00-13:00 / 16:00-20:00
GUARDIAK: Egunez: 09:00-22:00
Larunbatak: 09:00-14:00 (m)

MAIATZA

30 BARIKUA Barrenetxea

31 ZAPATUA m Soto / mYudego
EKAINA

1 DOMEKA m Soto

2 ASTELEHENA Garitaonandia

3 MARTITZENA Arriola

4 EGUAZTENA m Fernandez

5 EGUENA Yudego

6 BARIKUA m Oruesagasti

2025 urte guztian, gauez:
Mikel Lekunberri Alberdi. Isasi, 31 (Eibar)

943 204 230
M Fernandez: W Soto M Oruesagasti:
Herriko Rekalde, 1 Kalebarren, 9
Enparantza,4 (Soraluze) (Soraluze)
Garagartza 943 751 638 943 751 384
(Mendaro)
943 756 142



34 GARAI BATEAN

legora. Lerungo futbol zelaian aterata dago, 1983-84 denboral-

dian. Hain zuzen ere, aurten bete ditu futbol zelaiak 100 urte,
eta asko eta asko dira C.D. Elgoibarrekin han jokatutako elgoibartarrak.
Honako hauek osatu zuten taldea egun horretan:

Q ste honetako erretratu zaharra Xabier Izagirrek ekarri du gure bu-

Goian: Jesus Mari Gabilondo, Mariano Lopez, Aitor Ibabe, Danel Bas-
tida, Unai Zulaika, Xabier Izagirre, Ibon Bastida (ir), Gorka Azpilikueta,
Urbieta, Miguel Angel Galarraga (entrenatzailea).

Behean: Jon Agirregomezkorta 'Upai' (%), Joseba Igartua, Abel Gue-
rra, Javi de La Morena, Gustavo Barrenetxea, Rafael Rojano, Asier Arrie-
ta, Borja Uriarte eta Manolo.

Jose Del Valle Del Rivero

2025eko maiatzaren 23an hil zen, 94 urte zituela
Sendiak bihotzez eskertzen ditu jasotako doluminak,
bai eta hileta elizkizunetara agertu izana ere.




Francisca Ansola Juaristi
“Pakita”

2025eko maiatzaren 21ean hil zen, 96 urte zituela.
Izan zarena,

erakutsi duzun kemena,
gure artean geldituko da

zugandik jasotako dena. - A F
7 =

Etxekoak, sendi guztia eta . 'i.;

bihotzez, M@ Jose eta M@ Miriam. .:.f’ -7

Rosa Aristondo Amuchastegui

2025eko maiatzaren 25ean hil zen, 89 urte zituela.
Sendiak bihotzez eskertzen ditu jasotako doluminak,
bai eta hileta elizkizunetara agertu izana ere.

Gogor eusten saiatuta ere,
bizitzak eskuetatik egin digu ihes,
gure bihotzak handituko dira
oroitzapenez eta maitasunez.
Hutsune handia lagata joan zaren
arren, zure besarkadak gogoratzeak

beteko gaitu irribarrez - ) f

eta bidean elkartzen garenean =
Jarraituko dugu betiko lez. . ‘j
4

C_aitl | -
Etxekoak A

Nieves Unzueta Iriondo

2025eko maiatzaren 27an hil zen, 84 urte zituela.
Sendiak bihotzez eskertzen ditu jasotako doluminak,
bai eta hileta elizkizunetara agertu izana ere.

Eskerrik asko,
tia Nieves,
emandako ezagutza eta 2 f
maitasun guztiagatik. -8 o
-] /

4 -
Etxekoak A




Antxustegi

Zure ametsak sukaldatzen!

Fa

Lom

- www.antxustegi

Antxustegin behar duzun dena topatuko duzu. Ez eman buelta
gehiagorik; zatoz eta ezagutu gure sukalde aukera zabalal

